
Vi møtest i kyrkja
Kyrkja i Gloppen
 
VEREIDE SOKN
Leiar i soknerådet: Elin Villung, 
tlf 57 86 64 84 elin.villung@enivest.net
Kyrkjetenar: Benny aasen, tlf  950 22 917

BREIM SOKN
Leiar i soknerådet:
aksel rygg, tlf. 57 86 75 62 / 412 20 458
as-rygg@online.no
Kyrkjetenar: Ingvild reed. tlf 412 40 309

GIMMESTAD SOKN
Leiar i soknerådet:
aase ryssdal Sæther, tlf 57 86 50 51 / 
911 07 329. a-ryss@online.no
Kyrkjetenar: Benny asen, tlf 950 22 917.

HYEN SOKN
Leiar i soknerådet: Liv Øygard Solheim,
tlf. 57 86 96 59 / 958 61820.
liv-sol@online.no
Kyrkjetenar: Ola Jan Birkeland,
tlf. 57 86 98 32 / 975 91 747

Sokneprest i Vereide og Hyen
Olaf Sigurd gundersen,
Tlf. 951 36 059. osgunder@online.no
Kontorstad Søråsen 52

Sokneprest i Breim og Gimmestad: 
Tore Myklebust, 
tlf 456 01 260. tmbust@frisurf.no
Kontorstad: Prestebustaden i Breim. 

Kyrkjeverje: Kurt Djupvik
Kontor i Sandane kyrkje 
Tlf. kontor: 57 86 56 16. Mobil: 902 06 828. 
Fax 57 86 56 47. gkf@iventelo.net

Diakonimedarbeidar i Gloppen:
Britt randi Heggheim
Kontor i Sandane kyrkje
tlf: 908 47 592. bri-rh@online.no

Kantor: 
anders rinde, tlf. 57 86 71 44 / 997 20 238
anders.rinde@gmail.com
Vereide kyrkje, tlf. 57 86 93 06

Barne og ungdomsarbeiar: 
Jofrid aurlien, tlf 404 49 525, 
kontorstad: Sandane kyrkje

Gravar/ kyrkjegardsarbeidar:
Ivar Hjelle, tlf. 57 86 58 59 / 970 76 668

Kyrkjekontoret i Sandane kyrkje:
Tlf. 57 86 56 16
Opningstid: Tysdag - onsdag - torsdag
alle dagar kl. 10.00–14.00
Elles etter nærare avtale

15. desember
3. s i adv.tida
Matt 11,2-11 

11.00 Hestenes-
øyra

gudsteneste v/Olaf Sig gundersen

20.00 Breim Julekonsert

18. desember 20.00 Vereide Julekonsert

20. desember 16.00 Hyen ”Vi syng jula inn” v/Normisjon. Offer: Misjonsprosjektet.

24. desember
Julafta. Luk 2,1-20

11.00 gloppen 
omsorgss..

gudsteneste v/Tore Myklebust

14.30 Vereide gudsteneste v/Olaf Sig gundersen Offer: Kirkens 
Nødhjelp. Blåsarar frå gloppen Janitsjar og Sandane 
skulekorps

14.30 Breim gudsteneste v/Tore Myklebust 
Offer: Kirkens Nødhjelp. Song av Breimskoret

16.00 gimmestad gudsteneste v/Olaf Sig gundersen. 
Song av gimmestad kantori

16.00 Sandane gudsteneste v/Tore Myklebust Offer: Kirkens Nødhjelp. 
Song av Sandane barnegospel

25. desember
Juledag. Joh 1,1-14

11.00 Vereide Høgtidsgudsteneste v/Olaf Sig gundersen 
Offer: Det norske Misjonsselskap. 
Song av ”Julekoret”, messingblåsarar

12.00 Breim Høgtidsgudsteneste v/Tore Myklebust 
Offer: Det norske Misjonsselskap

26. desember 11.00 Hyen gudsteneste v/Olaf Sig gundersen. Offer: Nesholmen

11.00 gimmestad gudsteneste v/Tore Myklebust. Song av rygg songlag.

29. desember 20.00 Vereide Konsert. Juleoratoriet

31. desember
Nyttårsafta. 

23.00 gimmestad gudsteneste v/Tore Myklebust

01. januar
Nyttårsdag 

11.00 Sandane gudsteneste v/Sigurd Vengen 

05. januar
Matt 2,1–12 

11.00 Sandane gudsteneste v/Tore Myklebust 
Offer: Kyrkjelydsarbeid. Nattverd

06. januar
Heilage tre 
kongarsdag

19.00 Fjordhest-
garden

gudsteneste v/Tore Myklebust 

12. januar
2. s i openberrings-
tida. Matt 3,13–17

11.00 Vereide gudsteneste v/Sigurd Vengen 
Offer: Kirkens SOS, Bjørgvin. 
Nattverd

19. januar
3. s i openberrings-
tida. Joh 2,1–11 

11.00 Breim gudsteneste v/Tore Myklebust. Tårnagenthelg
Offer: Frelsesarmeen. 

11.00 gimmestad gudsteneste v/Sigurd Vengen. Nattverd 

26. januar
4. s i openberrings-
tida. Luk 18,35–43  

11.00 Vereide gudsteneste v/Sigurd Vengen Offer: acta Sogn og 
Fjordane. Tårnagenthelg. Bok til 9 åringane. 

11.00 Hyen gudsteneste v/Tore Myklebust Offer: 
Sjømannsmisjonen –150-årsjubileum. Nattverd

29. januar 20.00 Sandane Open kyrkje  Song og kveldsbøn kl. 20.45

30. januar 19.00 Sandane get Together  Samling for ungdom

02. februar 11.00 Breim gudsteneste v/Sigurd Vengen Offer: Kyrkjelydsarbeid. 
Korpset tek del. Nattverd 

5. s i openberrings-
tida. Mark 2,1–12 

20.00 Sandane Ungdomsgudsteneste v/Tore Myklebust 
Offer: Kyrkjelydsarbeid. Nattverd

09. februar 11.00 gimmestad gudsteneste v/Sigurd Vengen Tårnagenthelg

6. s i openberrings-
tida. Joh 6,63–69 

11.00 Breim gudsteneste v/Tore Myklebust 
Offer: Fjordly ungdomssenter

16. februar 11.00 Vereide gudsteneste v/Vikar Offer: Laget NKSS. Nattverd

23. februar
Matt 17,1–9 

11.00 Hyen gudsteneste v/Sigurd Vengen Offer: Bibelselskapet. 
Nattverd. Årsmøte 

26. februar 20.00 Sandane Open kyrkje  Song og kveldsbøn kl. 20.45

GOD JUL OG GODT ÅR
redaksjonen takkar alle sine lesarar for 
følgjet, og ynskjer at de finn mykje de likar 
i dette bladet,  som er det største vi har 
laga. Vi er glade for oppgåva vi er tiltrudd, 
og takkar for gode tilbakemeldingar.  Men 
vi toler at nokon har ting å påpeike, og. 
Det er lovleg å kommentere tekst sjølv 
om bilda er fine! 

Vi takkar alle gode medarbeidarar for 
innsatsen med skriving, fotografering, 
utlån av bilde, utdeling av blad, føring 
av rekneskap, betaling av bladpengar og 
annonse-pengar, korrekturlesing og gode 
råd.

Eit ønskje om godt år sender vi og,  
med von om at vi også neste år får lage 
ein fyldig og fin årgang av bladet. Men vi 
vil og seie at året som gjekk,  blei eit godt 
år sett frå redaksjonen si side. Ikkje minst 
har det slått positivt ut at fleire betaler for 
bladet. Dermed har vi råd til å lage fleire 
sider, som no i julenummeret.

Neste nummer
av Kyrkjeblad for gloppen  kjem midt i 
februar, med frist for levering av stoff  31. 
januar. Sidan påska er så sein, har vi laga 
ein utgjevingsplan der påskenummeret 
blir nr. 3,  mot at det til vanleg er nr. 2. Vi 
vil prøve å ha årsrekneskapet klart til nr. 
2 likevel.

Velsigna julehøgtid frå alle i redaksjonen!

Framsida 
er teikna av andreas Ommedal, 3. klasse 
Hyen skule. Vi har fått lov å fjerne noko 
tekst som han skreiv på teikninga. redak-
tøren har lyst å kommentere litt:

Sjå den engelen! Han har noko på hjartet. 
Det er nesten så vi høyrer han. Han har 
kross på kjolen. Ein kristen engel! Flott. 
Så får vi sjå gåvene til Jesusbarnet medan 
vismennene er gøymde bak veggen. 
Veldig friskt og originalt løyst.

Foto til andakten på neste side
Dette er kanskje ikkje det koret som 
gundersen skriv om. Men det er Breim 
blandakor i slutten av 50-åra. Fotograf må 
vere Ola almenning

 Julefestane på bedehuset høyrer til mine glade 
barndomsminne. Det var kakao så mykje eg kunne 
drikke. Og di meir eg drakk, di gladare vart dei som 

hadde laga han, og di meir vondt fekk eg i magen. Det 
var skiver med pålegg, egg og ansjos, og eg undra meg 
på kven denne Pål var, som hadde så mange egg. 

Det var songkor. Damer i kvite blusar med større og 
større ringar under armane. Og dirigenten la hovudet 
så langt bakover at han smilte med den fyldige nakken 
sin.

Det var tale om barnet i krubba og verda sin frelsar. 
Det var trygt og godt, dogg på glasa, så vi ikkje såg ut i 
den skumle verda, der Koreakrigen herja ein stad. 

Det var taktfast gong rundt juletreet og trøorgelet 
knirka. Men ein song fekk vi aldri syngje: «Jeg gikk 
meg over sjø og land». Sjølv om vi song alle åtte versa 
av «No koma Guds englar».

Tidene skiftar og skikkane med dei. Men inst inne 
er jula den same. Sjølv om dogga på bedehusglasa 
er mindre tett, juletreet har ufarlege elektriske lys og 
gåvene er andre.

Juleevangeliet om Jesusbarnet, englekoret, ukse og 
asen, tre vise frå Austerland og bodskapen om fred på 
jorda grip enno hjarta og fyller kyrkjene.

Vi skal alltid gje færre julegåver enn i fjor, men endar 
med fleire. Jula har taket på oss.

«Hvor hører du vel hjemme?» Vi fekk ikkje syngje den 
songen. Men eg trur jula gjev svar på kvar vi inst inne 
høyrer heime. Barnetru og barnsleg tru er ikkje det 
same. Vi har slutta å tru på julenissen, men Jesus har 
framleis den inste plassen i hjartet. 

Ved stalldøra stod ingen englar og kontrollerte kven 
som slapp inn. Inn der gjekk stramtluktande gjetarar 
som lukta som uteliggarar og var rangerte nedst på 
rangstigen. Tre vise menn dufta myrra og røykelse og 
trudde på stjernetyding og horoskop. Dyra stod der 
og gomla og grunna. Det var plass til alle.

Jula gjer oss klåre over kvar vi høyrer heime. Kvar vi i 
det høge nord i vårt velstands-Norge har dei åndelege 
røtene våre. Verda si offisielle tidsrekning tek utgangs-
punktet sitt i Jesus Kristus. Han er frå Gud, tenkt som 
ei glede for alle menneske. Utan at vi skal dytte denne 
gleda på andre, om dei vil eller ikkje vil, får vi invitere 
også dei med ei anna tru inn i vår julefeiring, der dei 
kanskje kan sjå noko vi har oversett. 

«Hvor hører du vel hjemme?» Vi høyrer vel heime 
hos Gud, som risikerte å bli menneske. Så får vi også 
våge å vere menneskelege i møte med kvarandre. Vi 
er dødelege og udødelege, sterke og svake på same tid, 
for den evige gjekk inn i tida. 

Du får i all æve høyre heime hos Gud for Jesu skuld.

Hvor hører du vel hjemme?
  Olaf Sigurd Gundersen

  av Oddvar almenning

Her er mykje som skulle ha vore sunge, sa kjerrin-
ga, ho bladde i salmeboka. Ja, det gamle sitatet 
gjeld ikkje mindre etter at vi har fått ny salmebok.

Eg meiner kjerringa hadde rett i det ho sa. Det kunne 
bety at ho ikkje song så mykje, og såg at den salmen kan 
eg visst, og den har eg ikkje sunge på lenge. Eller ho las 
ein tekst som ho ikkje hadde oppdaga før, og såg at den 
var interessant.

Då vi fekk ny salmebok sist, i 1985, høyrde eg folk seie 
”Ny salmebok no igjen?” Då hadde det gått 60 år sidan 
Nynorsk salmebok var ny (1925). I mellomtida var det 
kome eit salmeboktillegg, Salmer 1973. No har vi hatt 
Norsk salmebok i nesten 30 år, og det er på tide med ei 
ny. Ikkje fordi vi har  ”brukt opp” den gamle eller er lei 
av salmane som står der. Nei, dei beste, og kanskje dei 
fleste i den gamle ventar eg å finne i den nye! Les kva 
anders rinde skriv i dette bladet om salmar for advent 
og jul.

Men ei salmebok-utgjeving er som ei stor-rydding. Noko 
av det vi har hatt, har vore lite eller ikkje brukt i det 
heile. Det kan gå ut. Og på 30 år er det skrive mange nye 
salmar og songar. Nokre av dei har funne vegen til oss 
gjennom artistar eller frå andre kyrkjer, og lever sitt liv 
blant oss på kopierte ark eller på data-bilde. Kanskje vi 
finn dei i den nye boka? Ubrukt gammalt ut og bru-
kande nytt inn! Slik skal det vere. Og godt, gammalt inn 
sjølv om det ikkje har vore med før.

Eg samarbeidde ei tid med ein songinteressert kar som 
gjerne var med på å synge ein salme når det høvde. Og 
sjølv om han var over 60 år, kommenterte han mine for-
slag til salme med: Men den song vi ikkje i skulen! Nei, 
men vi syng han i kyrkja, sa eg. Vil du lære salmar, kan 
du gå til kyrkje. Og eg sa ein ting til: Du kan ikkje salmen 
no, men om 5 minutt kan du han! Han var sporty nok 
til å teste utfordringa, og her kjem utfordringa til deg 
som les dette: gjer slik: Første verset konsentrerer du 

deg om å lytte til melodien (teksten kan du tenke på ein 
annan gong). andre verset prøver du forsiktig å synge 
med. Då skal du sjå at du greier både ord og tonar i det 
meste av tredje vers. Karen eg nemnde, prøvde, og sa til 
si eiga forundring: Jammen har du rett! Og om det går 
eit halvt år eller eitt år til neste gong du treffer på den 
same salmen, kjenner du han att! På denne måten får 
du det mykje kjekkare under salmane i gudstenesta. Du 
kan fylle lungene, puste inn i takt med dei andre, synge 
same tonane og tenke på same tekstane som kyrkjely-
den du sit i, og kjenne på det fellesskapet som det er å 
legge seg sjølv som deltakar i det som skjer rundt deg.

No ynskjer eg meg ei proaktiv haldning frå organistar 
og prestar. Lær oss om boka med eigne salmekveldar! 
Er det ein ide at det blir plukka ut eit ”salmepensum” for 
kvart ”kull” som deltek i trusopplæringa, slik at foreldre 
og born møter dei same salmane fleire gonger over tid?

Julesongane er kanskje dei salmane vi kan aller best. 
Pass på no, at dei ikkje blir gløymde. Her meiner eg 
til heimebruk! Eg veit godt at det er mange praktiske 
grunnar til å la vere å gå rundt juletreet. gjer det likevel. 
Du treng ikkje nokon som spelar til! Unison song er fint. 
Det kan hende einkvan må ha ein tekst for handa. Når 
nokon syng rette ord, er det utruleg kor mange vers vi 
hugsar delar av og kan vere med på. Og kanskje kan de 
ta den selskapsleiken som heiter allsong? Førebu deg 
litt til selskapet. Ha eit ark med songar på klar til alle. 
Med kornote og, til og med? Du står i fare for å få det 
kjekt!

Vi kan ikkje stole på at borna våre lærer songane i skulen 
lenger. Vi kan synge heime. Då kan vi bruke den nye 
salmeboka. Der er det til og med bøner og enkle litur-
giar ”til innvortes bruk”, som vi kan bruke til andakter i 
heimen.

Du treng ikkje seie ”no igjen”. Du kan seie ”Ny salmebok, 
endeleg!” Viss eg ikkje får salmebok i julegåve, må eg 
nok gå og kjøpe meg ei.

”Ny salmebok no igjen?” no igjen?
Eller: Ei oppfordring til å ta del i allsongen!

Gåve og dugnad gav lys på 
vegen til kyrkja i Hyen

Hagelaget i Hyen har gjeve kr 10 000,- 
til lysarmatur til Hyen kyrkje.  Dug-
nadsparet Harald Holme og Tor Larsen 
har grave grøft, lagt kabel og sett opp 
lysarmatur. No har vi fått eit godt og 
tenleg lys på kyrkjevegen.

Tusen takk for gåva og for dugnads-
arbeidet.
 

Kan born tru? Kven styrer kva dine 
born trur på? Korleis kan du dele 
trua di med born rundt deg? Kyrkja 
i Gloppen arrangerer kurs om trus-
formidling i kvardagen.

 Trua er kanskje det viktigaste vi har, og 
vi vil gjerne gi den vidare til borna våre. 
Men korleis? ”Tru på heimebane – fem 

kveldar om å vekse saman” tek opp denne 
problemstillinga på ein livsnær og praktisk 
måte. Kurset er retta mot alle som på ein 
eller annan måte har kontakt med born og 
unge i kvardagen. Foreldrerolla får hovud-
fokus i kurset, men emna er òg nyttige for 
andre som ynskjer å formidle tru til born og 
unge dei bryr seg om. Fadrar, besteforeldre, 
onklar, tanter, venner, naboar, barnevakter 
– alle som er, eller vil vere, med på å forme 
oppveksande menneske er i målgruppa.

Kursopplegg
Kursmaterialet er utvikla av Bibelleseringen 
og bygger på den grundige boka ”Forel-
dreboka – Vokse sammen” (Bibelleseringen, 
2013).  Kvar kurskveld vil starte med ein 
undervisningsbolk og fortsette med samtale 
der ein m.a. kan omsetje lærdomen til eigen 
kvardag. Ein sluttar av med ei felles oppsum-
mering.

Innhald
Undervisningsstoffet tek utgangspunkt i ny 
forsking som viser at heimen er den klart 
viktigaste faktoren i born og unge si utvik-
ling av tru og verdiar. Kurset handlar m.a. 
om religionsformidling i samfunnet, born si 
åndelege utvikling og korleis ein kan bygge 
trygge relasjonar og fremje god kommuni-
kasjon i familien. Her er òg praktiske tips til 
trusformidling som passar ulike personleg-
domstypar. 

Tru på heimebane 
– kurs i Gloppen

Tid og stad
Vi spreier dei fem kurskveldane jamt utover 
2014, med tre før sommarferien og to et-
terpå.

Datoane for vårsemesteret er:
Tysdag 4. febr kl. 20.00-22.00
Tysdag 11. mars kl. 20.00-22.00
Tysdag 6. mai kl. 20.00-22.00
Samlingane blir i Sandane kyrkje.
Dersom du treng barnevakt, kan vi hjelpe til 
med å finne det!

Kursavgift
Ordinær pris: 250 kr per pers.
Foreldrepar som melder seg på saman: 400 
kr.
Kvar kursdeltakar får eit eksemplar av ”Forel-
dreboka” frå Bibelleseringen.
Det er ikkje noko problem å søkje om fritak/
reduksjon/oppdeling av kursavgifta. Ta 
kontakt!

Påmelding
Send e-post eller ring til Jofrid aurlien 
(barne- og ungdomsarbeidar i Den Norske 
Kyrkja i gloppen).
E-post: jaurlien@hotmail.com
Tlf: 404 49 525 / 416 13 277

NB: Foreldre som deler på oppdragaransva-
ret blir oppfordra til å melde seg på saman. 
Begge er avgjerande i trusformidlinga i hei-
men, og på kurset vil de få høve til å finne 
både felles mål og individuelle roller.

Frist for påmelding er 21. januar 2014

 Sokneprest Olaf Sigurd gundersen slut-
tar  i teneste i gloppen 31. desember 
2013. Det vert avslutningsfest  26. ja-

nuar 2014 kl 1600. Stad kjem seinare. Det er 
sokneråda som arbeider med denne festen.
 
Biskopen har no bestemt nye soknegren-
ser/arbeidsområde  for  prestane i glop-
pen.   Breim og Hyen får felles sokneprest , 
og  Vereide og gimmestad får felles  sokne-
prest.
 

Frå 1. januar 2014 vert prostiprest Sigurd 
Vengen  vikarierande  sokneprest for Ver-
eide og gimmestad i 60 % stilling .  Han får 
kontor i Sandane kyrkje og har heimekontor  
på  Sandane. Han har tlf  48096093 og epost 
adr. sigurd.vengen@gmail.com for vidare 
avtalar.
 
Barne- og ungdomsarbeidar  Jofrid aurlien  
skal ha undervisninga for konfirmantane i 
Vereide og gimmestad sokn våren 2014.

Soknepreststillinga 
i Vereide og Hyen

Open kyrkje våren 2014

29. januar, 26. februar, 26. mars, 30. april 
og 28. mai i Sandane kyrkje.

Kl 20.00  kyrkja er open for stille og bøn
Kl 20.45  song og kveldsbøn

Også i vårsemesteret ønskjer vi velkomen 
til Sandane kyrkje den siste onsdags-
kvelden i månaden. Kyrkja er open for 
meditasjon, refleksjon, stille og bøn. 
Det er høve til å gå til ulike stasjonar i 
kyrkjerommet for å tenne bønelys, skrive 
bønelappar eller legge frå seg ein stein 
som eit symbol på noko tungt ein ber 
på. Det er og høve til å be om personleg 
forbøn. Vi samlar oss til ei kort avslutning 
med song og kveldsbøn. Ein kan vere 
der heile timen, eller så lenge ein sjølv 
ønskjer.

”Ver still for HERREN og vent på han!”
Sal 37,7 

Helsing ansvarsgruppa: Kari Eikenæs 
Vengen, Bente Kårstad, anders rinde og 
Britt randi Heggheim

Søndagssamlingar 
i Sandane kyrkje

Søndagssamlingane i Sandane kyrkje 
startar med varm mat kl. 16.00, og sjølve 
samlinga  tek til kl. 17.00 
Datoane er 9. februar, 6. april og 4. mai. 

Minnegåver

Vi har fått spørsmål om vi kan opprette 
ein konto der ein kan gje gåve til  grav-
plassane, som eit blomefond. Dersom 
du vil gje midlar til gravplassane, så 
bruk konto 3710.15.85388 og merk kva 
for ein gravplass du vil at pengane skal 
brukast på.

Kronerullinga for Fredly 
 kyrkjegard er avslutta

Takk til alle som har vore med og hjelpt 
til med oppussing av gravplassen. 
Det gjeld dugnadstimar og gåver. Kr 
194 140,- vart samla inn i kontantar. 
Tusen takk!

  Tekst: anders rinde
  Foto av solistane utlånt av solistane.

Søndag i romjula, 29. desember, 
kan alle som vil, få lytte til eitt av 
julemusikkens absolutte meister-
verk i Vereide kyrkje.  

 Heilt sidan tidleg mellomalder er det 
blitt laga musikk særleg knytt til 
julefeiringa. Blant all musikken som 

er laga frå då og fram til i dag, står Bachs 
Juleoratorium i første rekkje, med tallause 
framføringar rundt om i mange land, i alle 
verdsdelar, kvart år. Slik har det vore sidan 
Bach vart «gjenoppdaga» i første halvdel av 
1800-talet.

Juleoratoriet er eigentleg ei samling 
av seks enkeltkantater for kvar av helge-
dagane i jula. Men også Bach sjølv brukte 
nemninga oratorium om desse kantatene, 
truleg fordi dei, om vi ser kantatene under 
eitt, fortel historia om Jesu fødsel slik vi kan 
lese i Lukasevangeliet, og om dei tre vise 
menn (Matteusevangeliet). Her er altså ei 
samanhengande handling omlag som i 
eit oratorium. I dag er det vanleg å fordele 
kantatene på to konsertar, og dei tre første 
vert oftast framførte, slik tilfellet er også ved 
dette høvet. 

Første kantate (for 1. juledag) startar med 
kor og fullt orkester. Det er ein hyllest til 
Jesu kome til jorda og ei oppmoding om å 
tene gud. Så overtek evangelisten med dei 
kjende orda frå juleevangeliet i Lukas 2, 1-6 
(I dei dagane let keisar augustus lyse ut ...) 
alt-arien «Bereite dich, Zion» er ei oppmo-
ding om å bu seg på det som skal skje, og 
kyrkjelyden (koret) svarar med koralen av 
Paul gerhard: «Korleis skal eg deg fagna, 
min Jesus, hjartans skatt.» Den majestetiske 
bass-arien «grosser Herr, o starker König» 

prisar guds majestet, og den første kantata 
sluttar så med ei bøn om at Jesus må bu i 
vårt eige hjarte: «Her er mitt hjarta, kvil deg 
her. Så eg deg støtt i minnet ber!»

andre kantate (for 2. juledag) opnar 
med eit orkesterstykke som skal gje oss 
ei førestilling om   beitemarkene utanfor 
Betlehem. Det er ein såkalla pastorale 
(pastor = hyrde). Så forkynner engelen Jesu 
fødsel, og koret (alle englane) stemmer i: 
”Ære vere gud i det høgste, og fred på jorda 
blant menneske som gud har glede i.” Men 
ikkje berre englane syng: Menneskja (den 
universelle kyrkja) stemmer i koralen ”Wir 
singen dir in deinem Heer ” (Vi syng for deg 
med himlens hær) i pastorale- rytme og 
med ditto mellomspel.

Den tredje kantata handlar om det som 
skjer etterpå. Etter ein praktfull korsats med 
pauker og trompetar (Himmelens Herre 
...) seier gjetarane til kvarandre: ”Lat oss 
gå til Betlehem og sjå det som har hendt.” 
Dette skjer i ein storslegen korfuge. Etter 
at gjetarane har funne alt ”slik det var sagt 
dei”, fortel evangelisten at Maria ”gøymde 
alt dette i hjarta sitt og grunda på det”. I ein 
voggesong mediterer ho over det ho har 
høyrt og konkluderer: ”Ja, mein Herz soll 
es bewaren.” Det same gjer kyrkjelyden i 
den kraftfulle koralen ”Ich will dir mit Fleiss 
bewaren” (Eg vil deg med flid bevare). Ein 
repetisjon av opningssatsen set eit verdig 
punktum for første halvdel av oratoriet, 
som er den eigentlege julesyklusen i streng 
forstand.

På konserten i Vereide deltek mange 
ungdomar både frå gloppen og Eid som er 
heime på juleferie, mange av dei har studert 
eller studerer musikk i ei eller anna form. Dei 
spelar i orkesteret eller syng i koret. Mange 
andre er også blitt utfordra og vil delta i 
koret. Både kor og orkester er samansette 
for dette høvet.

Romjulsdraum for fastbuande og heimkomne

Johann Sebastian Bach: 
Juleoratoriet

Solistane er:
Evangelist (tenor): Kjetil almenning

Sopran: ann-Margrit Silfverhielm

alt: Solfrid Bjørkum

Tenor: Eivind Kandal

Bass: Martin Eikeset Koren 

Dirigent: anders rinde

Oratorium: Eit latinsk ord som eigentleg 
tyder bønerom. Brukt om musikk tyder 
det musikk som i utgangspunktet ikkje var 
bestemt for kyrkjerommet, men som likevel 
har ei handling henta frå Bibelen. Vi kan seie 
at det er ein slags parallell til den verdslege 
operaen. Forma er først og fremst skapt av 
g. Fr. Händel etter at operahuset hans gjekk 
konkurs. 
      
Kantate (songstykke, av latin: cantare = å 
synge) var ein fast del av gudstenesta på 
Bachs tid, ikkje berre i Leipzig, men over 
heile det lutherske Tyskland. Vi reknar med 
at Bach skreiv fem «årgangar» kantater. Ca. 
200 av dei er tekne vare på, og juleoratoriet 
er heldigvis blant desse.   

Pastorale er italiensk og tyder hyrdestykke 
(av latin: pastor = hyrde). Slik hyrdemusikk 
var vanleg i julemusikken frå 1500-talet og 
fram til i dag. Musikken har ein karakteris-
tisk voggande rytme, oftast i 12/8 eller 9/8 
takt. Også g. Fr. Händel brukar pastorale i 
oratoriet Messias, som innleiing til delen 
som handlar om Jesu fødsel.   Måleriet ”Kunngjeringa for gjetarane” er laga av govaert Flinck i 1639. Han var ein hollandsk 

målar som var opplærd av rembrandt og påverka av rubens. Måleriet er på lerret, nesten 2 
m breidt og heng utstilt i Louvre, Paris.

Koparstikket av Bach er henta frå 
josephabrahammusic.com

Johann Sebastian Bach (1685-1750)
”Musikkhistorien kjenner neppe noe større 
under enn Johann Sebastian Bach – denne 
universelle ånd som maktet å samle de 
forskjellige musikalske utviklingstenden-
ser, gjennomlyse og berike dem, for med 
suveren mesterhånd å løfte det hele opp i 
en uforlignelig syntese; et kunstnerisk bygg-
verk som står som en triumferende mani-
festasjon både av menneskelig skaperevne 
og av vår europeiske kultur. Så sentralt står 
dette kunstverk innen vår kulturtradisjon at 
vi vanskelig kan forestille oss Europa uten 
Bach – prøv, og du skal se at en slik amputa-
sjon knapt tåles.  
(Professor Ove Kr. Sundberg, Norsk kirkemu-
sikk 2005, nr.10)

Etter å ha hatt fleire kapellmeister- og 
organiststillingar ulike stader, tok han til 
som kantor i Leipzig i 1723 og vart verande 
der til han døydde. 

Til skilnad frå mange andre Bach-verk 
veit vi når Juleoratoriet er komponert. På 
det handskrivne manuskriptet står det 1734. 
Vi har også det trykte tekstheftet som vart 
laga til urframføringa i dei to hovudkyrkjene 
i Leipzig, St. Nicolai og St. Thomas, til julefei-
ringa i 1734.



Kyrkjeblad for gloppen nr. 8, 2013

11

Kyrkjeblad for gloppen nr. 8, 2013

10

Frå kyrkjegardane våre 
Einar rygg har sendt fotografi og opp-
lysningar til spalten med ulikt stoff frå 
kyrkjegardane våre.

Frantz  Braun, f. i Wien 16/12 1911, d. i 
Loen 24/09 1930.
Frantz var ein austerriksk gut som kom til 
Noreg etter fyrste verdskrigen. Han budde 
i Moritsgarden og i Mattis på gimmestad, 
gjekk Nordfjord ungdomsskule saman 
med Per-Jakob ein vinter og tok teneste 
i Loen om sommaren. Der drukna han i 
elva. Det blir fortalt at Mattis-Lars (1877-
1966), ugift og heimeverande, var glad i 
guten, fekk han til gimmestad og kosta 
kiste og gravminne. Steinen står der den 
dag i dag, nett innfor vestre kyrkjeled (E-2-
15). Slektningar fekk opplysningar om han 
for nokre år sidan.

(Informant: Berta risholm, f. rygg)
 

  Tekst: anders rinde

 Fredag 8. november var det konsert  i 
Vereide kyrkje. Konserten markerte 
avslutninga av Ungdomsåret i Bjørgvin 

bispedøme (i Nordfjord prosti) og var samti-
dig ein del av kulturnatta i Nordfjord. 

Det var gruppa Salmeklang som spelte 
og song, og dei levde opp til namnet sitt. 
Mari Klingen, vokalisten i gruppa, hadde 
laga tekst og melodi til ein av songane, 
ei attdikting av Salme 56 i Bibelen. Men 
bortsett frå den songen var langt dei fleste 
av både tekstane og melodiane (for det 
meste folketonar) råd å kjenne att frå våre 
salmebøker, med små modifikasjonar.

alle arrangementa, mange riktig fikse, 
var gruppa sine eigne. Publikum applauder-
te villeg, så nær som etter ein av songane: 

Salmeklang 
i Vereide kyrkje

«Hos gud er evig glede», til ein folketone frå 
Selbu, som Mari Klingen song a cappella. 
Det var ei lise å høyre på. Dette fekk meg 
til å tenkje at vi kanskje burde ha  samla all 
applaus til slutt.

Salmeklang har fire medlemmar. Det er 
Mari Klingen (song), Per Erik Olsen (bassgi-
tar), Knut Ingolf Brenna (gitar) og Jo-Martin 
grosås Nordbø (slagverk)  Dei har ein inten-
sjon om å formidle evangeliet ved hjelp av 
dei gamle salmane i ei innpakning som gjer 
at dei ”når nye øyre”.  Dei nådde i alle fall 
mine øyre utan problem.  Og sikkert også 
dei ca. 90 andre frammøtte denne fredags-
kvelden, som til slutt fekk som ekstranum-
mer «Jeg har en venn som har gitt sitt liv for 
at jeg skal få leve». 

Kyrkjedag for Nordfjord

Korleis kjem 
unge til tru?

  Tekst og foto: Oddvar almenning

 Vegard Holm gav dei frammøtte kyrkje-
ansvarlege i presteskap og leiarskap 
elles mange sterke tankar og gode råd 

under foredraget og på det følgjande semi-
naret med tittelen ”På sporet av noe ekte”. 
Som tidlegare leiar av Kristen Idrettskontakt 
gjennom mange år, kunne han vise til både 
levd liv og forskingsresultat. Han stilte dei 
rette spørsmåla, og dei beste svara kjem når 
kyrkjelydane kjem heim og praktiserer det 
dei fekk lære.

Dagen starta  med gudsteneste laurdag 
9. november kl. 10.00 og heldt fram på 
Nordfjord folkehøgskule med foredrag, mid-
dag og fire parallelle seminar. rosina i pølsa 
var likevel utdeling av Frivillegprisen.

Frivillegprisen til Odd Nygård
Det var ei spent forsamling som lytta då 
Nordfjord prosti sin frivillegpris skulle 
delast ut. Prost Schanke Eikum las opp heile 
merittlista, med alt frå søndagsskule som 
barn til leiararbeid på leirar, økonomiak-
sjonar og dugnadsarbeid på Nesholmen til 
ungdomsarbeid heime i Stryn, med eit stort 
ansvar over mange år mellom anna i Ten 
Sing-arbeid. Somme greidde nok å kome 
fram til namnet før det blei opplese, og alle 
tykte det var eit rett og godt val. Vinnaren 
takka fint og nytta høvet til å gje nokre gode 
råd om å ta med dei unge til andre kristne 
ungdomsmiljø. –Då kan dei få lyst til å høyre 
med i flokken av dei truande, meinte han.

Knut Ingolf Brenna til venstre, Jo-Martin grosås Nordbø og Per Erik Olsen til høgre skaffa god klang til 
dei gamle salmetonane.

Universitetslektor Vegard Holm hadde mykje interessant å formidle til ivrige lyttarar på kyrkjedagen.

Odd Nygård sette pris på å få pris, symbolisert 
med eit kunstverk av Kjell Stig amdam.

Det nye kapellet på folkehøgskulen var ei fin 
ramme rundt temaet ”Å vere leiar utan å gå lei” 
som Ida Etnestad og Marius Økland hadde ansvar 
for, eit bra samarbeid mellom KFUK/M og acta.

Folk frå heile Nordfjord var samla i kyrkja då 
Lovsongsteamet i Vereide øvde Tore aas-liturgi 
før messa starta.

”gudsteneste og songglede” var tema for den 
gruppa som samla seg i kyrkja etter middagen. 
Magni Vereide Kroken m/band stod for inspirasjo-
nen saman med Den Heilage ande.

Frivillege kyrkjevertar og tekstlesarar frå heile pro-
stiet fekk god demonstrasjon og tydelege råd om 
nettopp det å lese tekst, på seminaret som Sigurd 
Vengen og Sigrunn Stokkenes hadde ansvar for.

Eit innhaldsrikt møte med dagens 
skule og med soga til skulen prega 
feiringa laurdag 26. og søndag  27. 
oktober. Det var då nøyaktig 90 år 
sidan skulen vart innvigd. Mange 
møtte til omvising  og historisk 
utstilling, og i programmet fekk vi 
følgje utviklinga av skulen frå den 
første tida og fram til i dag.

 Etter at noverande rektor Tore Humstad 
og ein av elevane ved skulen, Sven 
andreas aspaas, hadde ønskt alle vel-

komne og fortalt litt om kva som skulle skje, 
var det tidlegare rektor Oddvar almenning 
som fortalde om ideen bak folkehøgskulane 
og korleis utviklinga har vore på Vereide. 
Det er i dag 30 tilsette, og elevtalet i jubile-
umsåret er 123. Medan dei fleste av elevane 
i starten og åra utetter var frå Nordfjord, 

kjem elevane i dag frå heile landet – alle 
fylka er representerte – 16 elevar frå Oslo. 
Og kurstilboda har vorte endra frå teoretiske 
fag, sløyd, handarbeid, smie, skulekjøkken 
m.m. til friluftslivskulen. Vi fekk m.a. sjå fleire 
små filmar som syner litt av det elevane 
får oppleve i dag. Hallgeir Hansen, som var 
rektor då den største omlegginga kom, 
kunne fortelje at elevtalet gjekk dramatisk 
ned den første tida, heilt ned til 65 elevar. 
Det opplevdest som ein nedtur, og då dei 
tok mål av seg til å gjennomføre ein tur frå 
Nordfjord til Bergen med tur over Jostedals-
breen på langs, roing ut Fjærlandsfjorden, 
fleire med i kajakkar frå Brekke, ankomst 
Fodnes klokka eitt om natta, slitne og 
trøytte og våte – ja, så opplevdest det som 
eit kritisk punkt i satsinga på friluftslivsku-
len. Men Hallgeir fekk elevane plasserte på 
ein leirstad ikkje langt unna. Tørre, mette og 
utkvilte steig humøret, og dei gjennomførte 
turen til Bergen. - Det var elektrisk stemning 

på Peppes Pizza etter denne turen, fortalde 
Hallgeir. Han gav uttrykk for stor takksemd 
og kjende seg privilegert som hadde fått 
oppleve denne turen og alle andre turar 
saman med elevane. Ein av dei store turane 
er dokumentert i boka reint eventyr som 
arve Sandal har skrive. 

Ordførar anders ryssdal helsa frå glop-
pen kommune. Han peika på den store 
innsatsen det var å reise både dette bygget 
og Firda gymnas same året. (Og vi kan legge 
til Sandane bedehus). Ein slik innsats er det 
berre å ta av seg hatten for. Skulen har vore 
og er eit åndeleg og kulturelt kraftsenter.    
Ordføraren framheva det gode samarbeidet 
det alltid har vore mellom kommunen og 
skulen. Når vi skulle bygge den nye klatre-
veggen i Trivselshagen, måtte vi til folkehøg-
skulen for å hente ekspertisen. Det at skulen 
har nytta den vakre naturen i vårt område, 
har heilt sikkert opna augene på glopparar 
også. Og elevar som har gått her, er gode 

Jubileum for Nordfjord folkehøgskule

Eit åndeleg og kulturelt 
kraftsenter i 90 år

  Tekst og foto: Harald aske

ambassadørar for gloppen i det dei fortel 
om dei gode opplevingane dei har hatt her. 
Skulen skaper også store ringverknader for 
næringslivet og samfunnslivet i gloppen. Til 
slutt overrekte han ein sjekk på 2500 kr som 
var tenkt til bokkjøp til det nye biblioteket. 
Jan Magne Moi helsa frå Normisjon i Sogn 
og Fjordane. Han sa han var stolt over sku-
len og det dei gjer. Skulen sitt misjonspro-
sjekt er sjukehuset i Okhaldhunga i Nepal, 
og elevane samlar inn store summar til 
dette sjukehuset kvart år. Planane er endra, 
men heile tida er fokuset å gjere skulen til 
ein god stad å vere for elevane. Og elevane 
lærer utruleg mykje på eit slikt år. Normi-
sjon sitt motto er: Med Jesus Kristus til nye 
generasjonar. Og stadig nye generasjonar 
har fått møte Jesus på ein folkehøgskule, 
sa  Moi og overrekte blomster til jubilanten.  
Åse Brekke, tidlegare lærar ved skulen, delte 
kveldstankar med oss. Før kveldsmaten fekk 
vi den unge programleiaren frå Oslo i tale. 

Sven andreas fortalde at han var bygut som 
hadde flytta på landet. Han treivst veldig 
godt og hadde fått mange nye vener. Han 
meinte det lova godt for framtida. Program-
leiarjobban tykte han var kjekk.

Dermed kunne gjestene få seg lapskaus 
i Ljosborgstova medan elevane fekk sin 
velfortente porsjon i matsalen, med kaffi og 
kaker etterpå. 

Jubileumsfeiringa heldt fram søndag 27. 
oktober med jubileumsgudsteneste i Ver-
eide kyrkje. Lovsongsteamet stod for song 
og musikk saman med Frisk Pris, sokneprest 
Tore Myklebust forretta, Hildegunn gjesdal 
Tennebø heldt talen med tekst om Den 
bortkomne sonen, og elevane ved skulen 
var med som medliturgar. Det var fint å opp-
leve alle desse unge som tok tak i kvar sine 
oppgåver på ein framifrå måte. redaksjonen 
gratulerer Nordfjord folkehøgskule med ei 
fin markering av 90-årsjubileet og ønskjer 
dei alt godt for åra framover. 

Her har vi ein fin bukett av tidlegare rektorar, 
noverande og påtroppande rektor. Frå v. Oddvar 
almenning, Hallgeir Hansen, Tore Humstad og 
Hildegunn  gjesdal Tennebø som skal ta over 
rektorstillinga frå Tore etter jul.

rektor Tore Humstad saman med Sven andreas 
aspaas var programleiarar under festkvelden.         

gutekoret, med det friske namnet Sangens glade topp, 
song Fagre fjellheimen. 

Elevane hadde øvd inn sketsjar. Her om strenge reglar 
for besøk på jenteromma.

 Magnar Holvik har vore tilsett ved skulen i mange år. «Der var eg ung og lovande,» 
trur vi kanskje han seier i det han peikar på eit bilete frå den gongen han var elev.

 Det var ikkje noko nytt dei fann på, då 
dei bestemte seg for å byggje ein 
skule for ungdom på Vereide. Den 

danske presten, salmediktaren, pedago-
gen og filosofen Nikolai Frederik Severin 
grundtvig, som er blitt kalla folkehøgsku-
len sin far, var død for 55 år sidan, og han 
som mest sette grundtvig sine idear om 
til praktisk skuledrift, Christen Kold, starta 
opp i 1852. Her til lands gav grundtvig sine 
idear næring til framveksten av tre greiner: 
Dei frilynde folkehøgskulane, amtsskulane 
og dei kristelege ungdomsskulane. Den 
første ungdomsskulen som kom i gang, var 
Sagavoll, som hadde vore i drift i 50 år då 
Nordfjord ungdomsskule starta!

Her i Sogn og Fjordane var den frilynde 
folkehøgskulen i Sogndal av dei første i 
landet, skipa i 1871. På Eid var det amtsskule 
frå 1900, etter ein litt krokete start, der både 
gloppen, Innvik og Florø var inne i biletet. 
Og i Førde var den kristelege ungdomssku-
len Solvang etablert i 1910, etter å ha vore 
driven i 8 år i Naustdal.

Ein reiskap i ungdomsarbeidet
Leiarane i dei kristne organisasjonane såg 
skuleslaget som ein viktig reiskap i arbeidet 
for å skape kristne miljø for ungdom, og for 
å kunne drive undervisning med dei kristne 
verdiane som basis i ei turbulent tid der 

åndskampen var kvass både i samfunn og 
kyrkje. Dei som kom heim frå Solvang, gav 
ikkje mindre tru på at ein ungdomsskule-
vinter var verd å få med seg. Såleis visste dei 
om kva dei kunne få, leiarane i Kinamisjo-
nen, då dei i 1917 drøfta seg imellom om 
dei kunne våge å byggje ungdomsskule 
i Nordfjord. Men økonomien syntest å bli 
tung, så dei våga ikkje. Ungdomsarbeidet 
låg og tungt på Indremisjonen, som spurde 
Matias Orheim om han kunne ”gjere noko” 
for dei unge. Han var midt i eit vidtfemnan-
de reiseopplegg og hadde året før overteke 
ansvaret for barndomsheimen på Stårheim, 
så han kunne ikkje ta det på seg, men han 
peika og straks på dette skuleslaget: ”Har de 
ikkje tenkt på å byggje ein ungdomsskule?” 
var ”svaret” han gav til Indremisjonen.

Matias Orheim var ei stor kraft
Eir par år seinare var representantar frå 
organisasjonane samla i påska for å drøfte 
ungdomsskulespørsmålet att. Orheim var på 
Stadt og hadde møteveke, men visste om 
kva som skulle drøftast i Utvik. Han sende 
då telegrammet som i ettertid er blitt vist til 
som eit utløysande startskot for avgjerd om 
bygging: Dagsett Olavskrossen, Dragseidet:
reis ungdomsskulen.

Det blei noko seinare ein avtale mellom 
organisasjonane at det var Indremisjonen 

som skulle ta på seg oppgåva, og at dei for-
venta støtte frå alt kristenfolk i Nordfjord.
Dermed kom arbeidet i gang, og det var ei 
rekkje oppgåver som måtte løysast for å få 
skulen til: Etter ein kort prosess blei det teke 
ut ei tomt på 9,5 mål på Vereide, papirarbei-
det for å få skulen godkjend av styresmakter 
i fylke og departement blei straks sett i 
gang, dei fekk låne husteikningar frå Bak-
ketun folkehøgskule i Verdal, og rekruttering 
av personale, ikkje  minst rektor, blei ei viktig 
oppgåve. Det usikraste var likevel økono-
mien, og no kom Matias Orheim på bana 
saman med sokneprest Eckhoff og kapel-
lan Olav Kvaale. Det blei samla inn pengar i 
kyrkjer og bedehus over heile fjorden, Bertel 
Kaale sa ja til å bli rektor, og bygginga kom 
i gang.

Skulen var ikkje bordkledd då elevane 
kom, og dei siste dagane før opningsfesten 
nokre veker seinare måtte elvane gjere dug-
nad på å rydde byggjematerialar og vaske.

alt var nytt og fint og klart då den store 
vigslehøgtida kom 27. – 28. oktober, og det 
kom svart med folk frå heile fjorden. alle 
heimar på Nordstranda tok imot folk til over-
natting, slik dei gjorde i mange år framover 
kvar haust i bededagshelga.

Nordfjord Ungdomsskule stod klar med 
hus og personale og elevar, og ei lang og 
god historie for fjorden var i gang.

N.F.S. grundtvig (1783 – 
1872), folkehøgskulens far. 
Prest, salmediktar og peda-
gogisk tenkjar.

Christen Kold (1816 – 1870) 
sette grundtvig sine skule-
tankar ut i praktisk skuledrift.

O.a. Hestenes var formann 
i Nordfjord Indremisjon, og 
ein ivrig pådrivar for å få 
skulen i stand.

Sokneprest og prost i 
Nordfjord, Kristian Martin 
Eckhoff, f. 1867, var prest i 
gloppen i 30 år, og han blei 
ei viktig kraft i styret og i det 
praktiske byggjearbeidet.

Matias Orheim (1884 – 1958), 
blind sjåar, salmediktar, fer-
datalar og Kristus-begeistra 
ungdomsven fekk avgjeran-
de tyding for oppstartinga 
av Nordfjord Ungdomsskule, 
eller Ljosborg som blei nam-
net han gav skulen.

Endeleg opning etter år med planer, pengeinnsamling, bøner og bygging

Nitti år sidan folkehøgskulen 
på Vereide starta opp!

  av Oddvar almenning

Bertel Kaale (1887 – 1939) 
hadde vore rektor på 
Solvang i Førde i 7 år då 
han kom til Ljosborg 36 år 
gammal. Han var ein flink 
pedagog og ein tydeleg 
leiar, høgt verdsett og elska 
av elevar, kollegaer og av 
misjonsfolket. Han blei sjuk 
og måtte slutte hausten 
1938 og døydde nyttårsdag 
1939.

Otto Huseklepp var 31 år 
gammal då han kom frå 
Solvang. Der blei han tilsett i 
1915, så han hadde nokre års 
røynsle frå ungdomsskuleli-
vet og med Kaale som rektor. 
Han hadde norsk, rekning, 
historie og fleire allmennfag, 
og blei verande i 6 år, då 
han fekk rektorstillinga på 
Solvang. 

Maria Håland, nyutdanna 
handarbeidslærar, var 26 år 
gammal då ho tok til i sin 
første faste post på Ljos-
borg. Ho hadde handarbeid 
og gymnastikk. Etter 6 år sa 
ho opp posten og gifta seg, 
står det i skulesoga.

Ludvig Husevåg var 29 år 
gammal i 1923. Han hadde 
utdanning både frå Norge 
og Sverige, og underviste i 
allmennfag og i song, teik-
ning og sløyd. Han hadde 
vore på andre ungdomssku-
lar før, og blei seinare lærar 
på grenland folkehøgskule. 
Han slutta i 1929.

ane Hagen var berre 25 år 
gammal, men hadde utdan-
ning som husstellærar og 
hadde vikariert i faget før 
ho kom til Ljosborg. Ho var 
både kokke og husstellærar, 
og blei verande ved skulen 
i 37 år! Ho fekk Kongens 
fortenestemedalje i 1948.

Det var ein liten, men ung og entusiastisk 
lærarlyd som hausten 1923 sette i gang 
med folkehøgskule på Vereide. Nokre var 
nokså nyutdanna, medan Kaale og Huse-
klepp hadde fleire års røynsle frå Solvang. 
Desse fem tok seg av all undervisning, alle 

møte, og tilsyn, måltid og fritidsopplegg for 
over 60 forventningsfulle ungdomar. 

Nokre av elevane var over 20 år gamle 
fordi dei hadde venta på at skulen skulle 
bli ferdig, så aldersskilnaden til dei yngste 
lærarane var berre nokre få år.

Det pedagogiske mannskapet 
dei første åra

Ungt personale

Det var svart med folk! sa dei etter vigslehøgtida. 
referentane brukar talet 1500, ja ein trur det 
måtte vere like rett å seie 2000. Huset var fullt, 
og stemninga var god, både mellom elevane, 
dei tilsette, talarane og dei tilreisande. Det regna 
heile helga og rundt huset var det berre mold å 
gå i, så ein kan tenkje seg kor det såg ut i trapper 
og gangar når måndagen kom!

Kjende namn i Ljosborg-soga

Ei rekkje viktige personar blir nemnde i soga om starten av Nordfjord Ungdomsskule. Her er nokre av dei viktigaste.

  Tekst og foto: Britt randi Heggheim

Onsdag 30. oktober var fellesstova 
på Gotatunet ”fylt til randa” då Jo-
runn Høyland på vegner av diako-
ninemnda i Vereide og Gimmestad 
sokn kunne ønskje velkomen til 
den månadlege hyggestunda. 

 Dei som har heimen sin på gotatunet 
og fleire av dei som bur på gotatop-
pen og i småhusa i området, sessa 

seg og fekk nysteikte sveler og velsmakande 
heimebakst. I det sosiale samværet rundt 
kaffiborda deltok ei elevgruppe frå Nord-
fjord folkehøgskule, som kom i god prat 
med dei eldre. Det var eit kaffiselskap på 40 
personar. 

Folkehøgskulen hadde nett feira 
90-årsjubileum, så det passa ekstra godt 
at elevar derifrå hadde programmet. Etter 
at dei hadde presentert seg, song Jonas 
”Halleluja” av Leonard Cohen til eige gitarak-
kompagnement, før alle delte på å fortelje 
frå opplegget og dagleglivet på folkehøg-
skulen, som dei sjølve kallar ”Nordfjord”. 
Dette knytte dei saman med bibelvers og 
allsong frå boka ”Syng med”. Mellom gjes-

  av Harald aske

Laurdag 16. november frå 18.30 
til ca. 23.00 var sjetteklassingane 
inviterte til Lys vaken opplegg i 
Vereide kyrkje. Vaksne frå sokne-
råd, foreldre og tilsette i kyrkja 
hadde lagt til rette for spennande 
opplevingar.

 Søndag var dei med på gudstenesta 
der somme las tekstar, andre las bøner, 
dramatiserte teksten og framførte 

songar, og alle var med i samtalen med Olaf 
Sig. gundersen under preika. Dei som var til 
stades denne søndagen, fekk høyre mange 
gode spørsmål og uvanleg mange gode 
svar frå sjetteklassingane. Det handla om 
rett bruk av søndagen. Jesus hadde gjort 
ein mann frisk på sabbaten, og etter preika 
kom der fram nokre jenter, «verkbrotne» og 
sjuke. Etter at Jesus (presten) hadde gjort 

tene var det fleire som hadde vore elevar på 
folkehøgskulen i sin ungdom, og to hadde 
lang fartstid som lærarar. gode minne vart 
henta fram. Kontrasten frå tidlegare tider til 
noverande friluftslivskule med ulike linjer 
var stor. Felles var glede og takksemd over 
det skulen fekk bety.

Samlar inn til Okhaldhunga
På ”Nordfjord” er dei opptekne med meir 
enn friluftsliv. Skulen har sitt eige bistands-
prosjekt, der både Jonas, Elisabeth, Ingrid 
og Signe har verv i bistandsnemnda. Ei 
lyttande forsamling fekk høyre dei fortelje 
om sjukehuset i Okhaldhunga i Nepal, eit 
prosjekt i regi av Normisjon. Sjukehuset 
klamrar seg til fjellsidene midt i ein landsby 
med 7000 innbyggjarar og gjev tenester 
til 200 000 innbyggjarar i fire omliggande 
distrikt der det ikkje finst sjukehus. Frå sjuke-
huset i Okhaldhunga, også kalla sjukehuset 
for dei fattige, kjem det mange fantastiske 
historier om menneske som reiser seg og 
kjempar med dei utfordringar livet har gjeve 
dei. Der møtest glede og smerte, fødsel 
og død. Sjukehuset gjev hjelp til folk i alle 
aldersgrupper, m.a. gjennom ulike former 
for medisinsk og kirurgisk behandling, 
eige barnehelse- og ernæringsprosjekt og 

behandling av psykiske lidingar. Dei fleste 
klarar å betale for behandlinga dei får. Men 
for dei som ikkje klarar det, finst det eit 
pasientstøttefond. Dette gjev dei aller fat-
tigaste i Okhaldhunga distrikt ei muligheit 
til behandling og eit nytt håp. 

Kapasiteten på sjukehuset i Okhaldhun-
ga er sprengd. Ei utviding er svært påkravd. 
Betre plass og nyare utstyr vil vere med å 
auke livskvaliteten for befolkninga. No er 
nytt sjukehus under bygging. Til dette arbei-
det er det trong for både murstein og medi-
sinsk utstyr til operasjonsstove, postoperativ 
avdeling, intensivrom, fødestove, barnerom, 
tuberkuloseavdeling, poliklinikk, vaktrom 
og sengepostar. Dette samlar elevane inn 
pengar til. Etter at Jonas, Elisabeth, Ingrid og 
Signe hadde fortalt om bistandsprosjektet, 
var det åresal til inntekt for prosjektet. Dei 
som deltok på  hyggestunda på gotatunet 
fekk på den måten gje kr 3215,- til sjukehu-
set i Okhaldhunga. 

Nestekjærleik i praksis
Denne hyggestunda vart eit vellukka 
samarbeid mellom diakoninemnda, diako-
nimedarbeidaren og folkehøgskulen. Det 
freistar til gjentaking og kan kopierast i 
andre samanhengar. Diakoni og misjon er 
to sider av same sak. Saman fekk vi opp-
leve nestekjærleik i praksis og vere med og 
støtte ei diakonal utfordring i Nepal. alle gav 
uttrykk for at dette hadde vore ei triveleg 
ettermiddagsstund, som vart avslutta med 
gode takkens ord frå ein av bebuarane på 
gotatunet, Pål Sandal. 

Hyggestund med besøk frå folkehøgskulen

Elevar om friluftsliv og 
sjukehusprosjekt

Møte mellom dei eldste og dei yngste. Personane 
er frå venstre: aslaug Ulvestad*, Ingrid Skorpen, 
Jonas Høiness, Signe Brønstad, Elisabeth Dahl 
Olafsen, ragna rygg, Nils Hope*, Oddvin og Ingrid 
Lotsberg (tidlegare lærarar på folkehøgskulen).

Lys vaken i Vereide kyrkje
dei friske, framførte dei frisk dans – sikkert 
ein takkedans.

Kan gjere  dette fleire gongar 
Etter gudstenesta huka Kyrkjebladet tak 
i Odin Fønstelien for å høyre korleis han 
hadde opplevd helga.

- Kva var det som var kjekt i går kveld? 
- Vi lærte mykje om både gud og Jesus, 

korleis vi skulle be, og så hadde vi mange 
kjekke leikar også. Lærerikt. 

Fekk de servering?  
- Vi fekk pizza og brus og kakao på gal-

leriet. 
- Spelte anders noko til dykk òg? 
- Ja, på slutten, då hadde dei lurt oss med 

at Lars Bjarte skulle spele tussefløyte frå 
preikestolen. Då var det heilt mørkt, og så 
vart det plutseleg heilt stilt på preikestolen, 
og anders sette i å spele på orgelet. Der var 
blått lys på altaret og blått lys på galleriet. 
Det var stilig tillaga. Dette kan ein gjere 
fleire gonger, viss det byr seg.

Odin Fønstelien viser fram den nye 
bibelen sin.

Dramatisering av teksten. Vi ser dei «verkbrotne» frå v.Thea Sofie Mundal, gunhild Nesgård, Mariann Endal Husevåg og Sunniva Nyheim.

Diakoninemnda for Vereide og gimmestad sokn 
er frå venstre: anne Karen ravnestad, asgjerd 
Bergheim, Solbjørg Eikeset og Jorunn Høyland. 
anna Ulleland er også med i diakoninemnda, men 
var bortreist denne onsdagen.

  Tekst: reidun Solbakk
  Foto: Jostein Flølo

Barneforeininga «Den vesle hjelpar» har 
samling annankvar laurdag frå oktober 
til mai. Dei fleste av medlemmane 

er i alderen 6-13 år. I haust har det vore 15 
-25 på samlingane. Vi møtest i det gamle 
skulehuset på Høygardane i Breim. Når det 
er kaldt og snø, møtest vi i heimen til ein av 
leiarane. 

Hovudaktiviteten er å lage gevinstar til 
misjonsbasaren vår i månadsskiftet april/
mai. På basaren kjem og sysken, foreldre, 
besteforeldre og andre folk frå bygda. På 
samlingane, i tillegg til å lage gevinstar, er 
det song, bibelforteljing og matøkt. annan-
kvar gong har vi utlodding/åresal, noko som 
er svært populært.

Fleire mødrer kjem saman med borna 
sine på møta. Dette er svært gledeleg. Dei 
hjelper til der det trengst og er deltakande i 
førebuingane til basaren.  

Eitt møte i året har vi på bufellesskapet 
reed-tunet. Det er ei samling som både dei 
faste medlemmane og dei som bur på reed-
tunet set stor pris på. Då har vi underhald-
ning, opplesing, åresal og servering.   

  Tekst og foto: Berit Laila Høylo

Sidan haustferien har Byrkjelo 
barneforeining hatt samling an-
nankvar måndag  på skulen sitt 
SFO-rom. Denne hausten har vi 
vore rundt 30, fordelt på alle klas-
sane på skulen.

Samlingane startar vi med ein song 
eller salme og ei andakt. Så finn vi fram 
posane med syarbeid. I posen er der 

og eit hefte som dei får nytt klistremerke i 
for kvar samling. Så er vi klar til å sy. Det er 
korssting med mange fine motiv. 

Glimt frå Byrkjelo barneforening

Mot slutten av samlingane er det mat-
pause med saft og kjeks. av og til er det 
også anna overrasking. 

Samlingane vert avslutta med småpra-
ting om kva som skal skje på neste samling.                                    

annankvar gong har borna med ti kroner 
som dei gjev. Desse kveldane får dei ein 
premie, noko å ete og noko å bruke.

Den siste måndagen vår før påske vil vi 
lage til avslutning. Denne samlinga kallar vi 
kunstkafé. Då blir det utstilling av arbeida, 
litt åresal og sal av mat. Så då håpar vi 
medlemmane får med seg foreldre og andre 
på barneforeining. Slik vil vi hjelpe born som 
ikkje har det så godt som vi.

gutane, Elias Natås, adrian aaland og Per Martin 
Solbakk Flølo, synest det er kjekt å vere på barne-
foreining på Høygardane.

Jentene øverst frå venstre: Juni Margrete Solbakk 
Flølo, Maren Sårheim, Julia Jordanger Loen, 
Celine Seime, Helena Slagstad og ragnhild Olina 
Solbakk Flølo.

Frå venstre:  adriana Unterfrankova, Synniva Egge Søvde, Linnea Egge Søvde, Per Martin Solbakk Flølo, Juni Margrete Solbakk Flølo, Frida Bjørnereim, audun 
Bjørnereim, Maria Strand, Borgny Kristin Hetle , Kristina Hjelle, Mariell Sandal, Karoline Hjelle, Oda grov ryland, Matias aa Sandal, Sanne Førde, Ella Førde og 
Johannes Øvreseth.

Ivrige ungar i sving, det er fint å få hjelp av ein 
vaksen.

Barneforeining med 49 års fartstid i Breim

Fargelegg 
  Teikning: rikke Fjeld Jansen 

Du kan fargelegge teikninga av julenatt, 
eller du kan teikna sjøl slik som Leiv Ottar 
Bakketun i 2. Klasse i Hyen har gjort. Sjå 
kor flotte dyr han har teikna. Leiv Ottar 
har fortalt noko om vismennene som 
ikkje eg visste. Slik er ekte kunst, at vi får 
sjå noko vi ikkje hadde tenkt på før, sjølv 
om forteljinga er kjend. Biletet heiter: Dei 
tre vise menn kom med gåver.

Leiv Ottar har ei oldemor som heiter 
Kristina. Henne kan du lese om side 32

Finn fem feil Lag ei 
julekorg
Du kan gjere det slik:

Klipp ut to rundingar i papir med 
forskjellige fargar. 

Brett begge rundingane på midten, og 
set dei saman slik du ser på teikninga. 
Lim på hank.

Ser du godt etter, er det fem ting på den eine teikninga som ikkje er likt med den andre. 
Når du har funne alle fem, må du ikkje seie kva det er, men be pappa eller mamma finne 
feila. Det er ikkje sikkert dei greier det like godt som du.

Nivå 1 
Leit opp kyrkjeblada som har kome 
ut dette året, og finn svara der. Er det 
mange deltakarar, kan dei ha eitt blad 
kvar. Ein leikleiar les opp spørsmål for 
spørsmål. Den som først svarar rett får 
to poeng, anten han har svaret i sitt blad 
eller ikkje.

Nivå 2 
Leikleiaren les opp spørsmål for spørs-
mål. Ingen har blad å sjå i. Den første 
som svarar rett får to poeng. Dersom det 
blir ”dødt”, at to svarar rett samtidig, blir 
det eitt poeng på kvar

Kva for ein søndagsskule i Glop-
pen vart stifta under namnet 
Nesstranda Søndagsskule ?

a) Sørstranda 
b) Kandal  
c) Hyen     
 

Dåpskjole til utlån. Kven kan 
du kontakte for å få låne den 
dåpskjolen? 

a) Kasper Hysing Sikora 
b) Kyrkjeverje Kurt Djupvik 
c) Sunniva gylver 

På skattejakt i kyrkja. Kva heiter 
boka 3.-klassingane har fått?

a) Skatten i Hyen 
b) altarbibelen 
c) Skatten i Liljedal   

 Konfirmantar 2013 
Var Eirin Lothe konfirmant i: 

a) gimmestad kyrkje 
b) Breim kyrkje 
c) Vereide kyrkje  

Julemesse for NMS på Eid. Å arrangere 
julemesser rundt om er vanleg for å samle 
inn pengar til drifta i ein organisasjon. Det 
Norske Misjonsselskap (NMS) si julemesse 
for Nordfjord var på Eid 1. og 2. november. 
I år var det Selje og Hornindal som stod for 
det praktiske med å lage til mat for sal. ge-
vinstar til utloddinga stod dei ulike foreinin-
gane rundt om i Nordfjord for. Der var bra 
med folk begge dagane, og resultatet vart 
flott i år òg, ca. 100 000 kr.

Julemesser
  Tekst og foto: Harald aske

  Tekst: Oddvar almenning
  Foto: Magnar Vereide

 Dei driftige damene som samlar og 
sel lopper til inntekt for kyrkja, var 
som vanleg på farten i førjulstida. 

Haugevis med juleting og nyttige ting vart 
framsette i Datainstituttet sine lokale, og 
på ein einaste dag fekk dei inn om lag kr. 
17 000,- sjølv om kvar ting kosta nokre få 
kroner.

guri Hoddevik er ny ”førstedame” for lop-
pegjengen, og ho held god greie på varene, 
damene, kundane og pengane. I tida frå 
Sandanedagane til juleloppesalet har det og 
vore ei inntekt på eit par tusen kroner.

Julelopper Det kom fullt hus for å fjerne lopper. Sjølv 
om kjønnsfordelinga var litt skeiv, vart det 
ein god handel.

Nissejul eller englejul, nyttige ting eller 
juglejul. alt kan du få for ein liten slant. 

Kvar hadde konfirmantane frå 
 Gudbrandsdalen leir i juni? 

a) På Nesholmen Leirstad  
b) På Fjordly Ungdomssenter  
c) På Nordfjord folkehøgskule  
    

Sekundet i æva   
Kven steppa inn for Arve Tellefsen? 

a) Madelene Berg    
b) Per Kristian Skalstad   
c) aage Kvalbein    
   

Bestefar og gravensteineplet.  
Kven illustrerte denne teksten? 

a) Elias Eimhjellen    
b) Einar gimmestad   
c) Oddvar almenning   
    

Jubileum i 2013. 
Kven feira 850 år ? 

a) Sandane bedehus   
b) Nordfjord folkehøgskule   
c) Vereide kyrkje    
    

Årsstatistikk for kyrkjelydane i 
Gloppen. Kva for eit sokn hadde 
12 konfirmantar i 2013 ?  

a) Hyen 
b) Breim 
c) gimmestad    
 

Barnesida for SMÅ og store  
Kven var på reise frå Ur til Kanaan ? 

a) Josef 
b) abraham 
c) Karan 

Dette er ein selskapsleik med to nivå. ”Pensum” er stoff i Kyrkje-
bladet 2013, og det er premie til to vinnarar av nivå 1. 
Send inn svar innan 15. januar.

Julemesse for Normisjon. Normisjon had-
de messe både på Stad og Sandane same 
dagen, laurdag 17. november. På Sandane 
song Breim Soul Children til opning, medan 
Sandane Soul Children song på avslutnings-
møtet. andakten måtte Marius Økland ta, 
for ho som skulle tale, var innesperra av 
ras i Oldedalen. Der var mykje god mat å få 
kjøpt, både graut, kaker og kaffi. Loddsalet 
og handelen elles gjekk strykande og gav 
over 70 000 kr i kassa. 

Julemesse for KFUK/KFUM vart også i 
år skipa til på Datainstituttet på Sandane. 
Sjølve messa  var laurdag 30. november. 
Det vart selt lodd på Coop Mega to dagar i 
førevegen, så då alt blei talt opp, var det ny 
messerekord med over 50 000 kr.

Jule-quiz

1

2

3

4

5

6

7

8

9

10

  Tekst: Harald aske, 
     med innspel frå mange andre

Juletrehistorie
Skikken med å ta inn eit tre i stova til jul er 
kjend frå Tyskland og Sveits så tidleg som 
på 1500-talet. Handverkarar og kjøpmenn 
pynta treet med eple og søtsaker. Etter kvart 
tok fleire og fleire i Sør- og Vest-Tyskland 
skikken i bruk. Dette hende først og fremst 
der  protestantismen voks fram. I katolske 
krinsar var dei skeptiske. Levande lys i treet 
er fortalt om frå Leipzig i 1632. Juletretradi-
sjonen er omtala i Sverige i 1741, i Danmark 
i 1808 og i Noreg 1822. Både Welhaven, 
Wergeland, Jørgen Moe og gustava Kielland 
har skrive historier der juletreet er med. 
Juletreet blei avbilda i blad og bøker frå 
1850 og framover. 

Juletrefestar i skulen fekk stor innverknad 
på spreiinga av juletreet frå 1880-åra og i 
tiåra framover i einskilde delar av landet. an-
dre stader var det juletre i private heimar før 
skulen på staden begynte å arrangere jule-
trefestar. Det var først godt utpå 1900-talet 
at juletreet var i allmenn bruk over heile 
landet. (Kjelde: Wikipedia).

Julesongen er, som alle skjønar, mykje eldre 
enn juletregongen. I somme heimar har 
desse to elementa gått hand i hand, kanskje 
i over 100 år. I andre heimar hadde dei ikkje 
plass til å gå rundt treet, og julefestane vart 
då staden for juletregong. at skulen har 
spelt ei avgjerande rolle for innlæring av 
songar, er heilt sikkert. Men juletregongen i 
skulen har neppe vore systematisk trena på, 
så der er det nok festane som har hatt den 
viktigaste rolla.

Nokre faktorar for god juletre-gong /
song kan nemnast: Det er ein stor fordel 
at ein kan songane utanåt. Det er godt 
med ein forsongar som versar songane. 
Eitt spørsmål har ofte vore framme: Skal 
ein synge songane på «vanleg» måte eller 
tilpasse dei til marsjtakt så alle kan halde 
same takta? I seinare tid har det vel blitt til 
at songane vert sungne på vanleg måte, og 
så går kvar og ein litt som det høver – ja, om 
ein ikkje berre sit og ser på. Det er sosialt å 
gå rundt treet. Kanskje fann du kjærasten 
din i ein av ringane?  Einskilde har fortalt  at 
dei reiste frå stad til stad og fekk med seg 
juletrefestar både her og der.

Før i tida stod der juletre i foajeen i gam-
lebygget på Firda gymnas. Då gjekk elevane 
opp den eine trappa, bortover gangen i 
andre høgda, ned trappa på den andre sida 
osv. Litt av eit opplegg.
Men vi stilte spørsmålet: Kvar vart det av 
alle festane og gongen rundt juletreet, eller 
held folk denne tradisjonen ved like? For å 
få vite litt meir, har Kyrkjebladet spurt nokre 
personar  i ulike bygdelag om korleis det er 
med juletrefestane og juletregongen.

På Vereide har søndagsskulejuletrefesten 
godt besøk, og dei er flittige med juletre-
gong. Festen er kvart år 3. juledag på 
Nordfjord folkehøgskule. Bygdekomiteen 
sin juletrefest i Haugtun har vore fyrste laur-
dag etter nyttår. Denne har vore varierande 
besøkt. Også her er juletregongen god. Men 
i fjor avlyste komiteen festen av ein eller 
annan grunn. Året før var det omlag 60 del-
takarar. På det meste har det vore godt over 
100. Dei fleste kan fyrste verset av mange 
av songane, og det er god songdeltaking. 
På Haugtun vert det delt ut teksthefte, og 
på søndagsskulefesten brukar vi overhead 
med tekstane, fortel Morten Leirgul. 

Per Ståle Husevåg bur i austrheim krins, 
og han fortel: Då eg voks opp, dreiv Bertel 
austrheim og Harald gloppestad søndags-
skule på Austrheim. Dei arrangerte og 
juletrefest i gimle. Krinsnemnda arrangerte 
også ein juletrefest. Dei siste åra veit eg at 
krinsnemnda frå tid til annan har vurdert om 
dei skal arrangere juletrefest, men austr-
heim krins held fast på tradisjonen med 
juletrefest. Det er stort sett barnefamiliar 
som møter opp på juletrefesten. Eg har 
vore forsongar mange gonger på julefestar 
i gimle, og det verkar som nokre få juleson-
gar er allemannseige. Dette gjeld: Det lyser i 
stille grender, Deilig er jorden, Eit barn er født 
i Betlehem, På låven sitter nissen, O, jul med 
din glede, Glade jul og Julekveldsvisa. Men 
breidda i julesongskatten er mindre no enn 
før, det er mange av dei songane som ver-
keleg er fine som ikkje blir sungne så mykje 
lenger. Det er slike som Fra fjord og fjære, Nu 
vandrer fra hver en verdens krok og Kling no, 
klokka. Elles har eg inntrykk av at nokre nye 
har kome til også, så som I en natt så klar og 
kald og Nå er den hellige timen.  

Eimhjellen har julefest i bygda sitt gren-
dahus, som regel 3. juledag. Her har vi 

god mat, bordkonkurransar, opplesing av 
juleevangeliet og opptrinn/andakt/tankar 
kring jul. Vi syng julesongar, og kanskje 
nokre av bygda sine eigne born/ungdomar 
syng nye julesongar. Vi avsluttar alltid med 
juletregong og besøk av nissen. Dette er ein 
fest som vi har nesten 100% oppmøte på, og 
i tillegg kjem dei som er på besøk i dei ulike 
heimane. Det kan av og til verke som om 
vi treng større hus. Ein kjekk og innarbeidd 
tradisjon, fortel anne Kristin r. Eimhjellen.

Nesjane krins arrangerer julefest 3. juledag. 
Etter gammalt var dette barnefesten. Festen 
er i skulehuset, og det brukar å vere bra med 
folk, mykje ungar og barnefamiliar. Nokre 
som bur andre stader, kjem heim for å vere 
med på festen. Dei fleste er med og går 
rundt juletreet, – ei stund i alle fall. I motset-
ning til før, så kan ikkje programpostane 
vare så lenge! Slik også med juletregongen. 
Folk kan nok ikkje julesongane slik som før, 
men når einkvan “versar”, går det bra med 
nokre få vers av dei mest kjende songane. 
Denne festen er ein god tradisjon som enno 
har ei høg stjerne blant folk i bygda. Slik 
fortel Olaug og arne Eikenes til Kyrkjebla-
det.

Sandane er nok eitt av dei svakaste ledda 
når det gjeld julefestar no for tida. Før 
var her stor fest på Sandane bedehus, og 
søndagsskulefesten i bedehuset og seinare i 
arbeidskyrkja hadde god oppslutnad. Desse 
tradisjonane er så godt som borte, og fleire 
av kyrkja sine medlemmer finn vi att på 
julefesten til Sion. 

Britt randi Heggheim har undersøkt stoda i 
Breim og sendt denne oversikten til Kyrkje-
bladet:

Myklebust og Sandal: Tidlegare var det 
julefest i begge grendene, men dei siste åra 
har dei slege seg saman og har ansvaret 
kvar sitt år. Slik får dei vere gjester hos kvar-
andre annakvart år. Det har vore tradisjon 
med julefest 4. juledag, og ein lokal komité 
har ansvaret for programmet og maten. 
Festen blir halden på dagtid, og det er 
servering av saltmat og julekaker. Juletre-
gong høyrer med, og folk kan dei vanlege 
julesongane. Små hefte med julesongar blir 
og nytta. Det er og tradisjon med åresal, der 
inntekta no går til vedlikehald av grenda-
husa, der julefestane også blir haldne. I år 

er det ei ekstra glede å invitere til julefest i 
grendahuset på Myklebust, der kjellaren er 
heilt nyoppussa, og til ei grend der folketa-
let er i vekst (m.a. to familiar frå andre land, 
og ein tredje familie kjem i romjula). (Kjelde: 
aud Bergheim, Sandal og Karin Vårdal My-
klebust, Myklebust).

Årdalen: Tradisjonen tru blir det også i år 
julefest på grendahuset i romjula. Bygde-
folket er arrangør, og det er godt oppmøte, 
også av “nokre framme frå bygda” som har 
slektstilknyting til Årdalen. Ein komitè har 
ansvar for det praktiske som pynting og 
mat, noko som går på omgang kvart år. 
Sissel og Leidulf Bogstad, som i mange år 
hadde ansvar for søndagsskulen i grenda, 
øver inn program med borna. Det er alltid 
juletregong og god song. Dei tidlegare 
julesonghefta er no bytte ut med projektor. 
(Kjelde: Leidulf Bogstad).

Kandal: Fast tradisjon med julefest i grenda-
huset 3. juledag for heile Kandalsgrenda. Ein 
bygdekomité har ansvaret. Det er julespel/
song/programinnslag ved born i grenda. 
Juletregong er eit fast innslag, og folk er 
flinke å synge, men har hjelp av eit lite hefte 
med julesongar. Juleevangeliet blir lese, og 
“attersyn” over det som har skjedd i grenda 
siste året er fast programpost. Kaffi og 
julebakst høyrer med, og nissen kjem med 
gåver til borna. Det er godt frammøte og ein 
samlast på tvers av generasjonane. (Kjelde: 
Solveig Standal rygg).

Anna: Tidlegare var det også julefestar i 
skulehuset på Høygardane, Hole og Berg-
heim, men det er mange år sidan no. I min 
oppvekst var det og barnejulefest i ung-
domshuset Breidarheim 2. juledag, og ein 
periode hadde 4H-klubbar ansvar kvar sin 
gong. Og det var julefest på bedehuset på 
Flølo 3. juledag, og ein nyttårsfest. Det har 

vore lufta om ein i år skulle få til ein julefest 
i Breimshallen i romjula, som eit samarbeid 
mellom soknerådet og Breim Ungdomslag. 
Pr. i dag ser det ikkje ut som det blir noko av.

Breim Bygdekvinnelag legg sitt januarmøte 
til bufellesskapa Byrkjelotunet og retunet 
kvar sitt år. Det har preg av eit julemøte/jule-
fest mens juletreet enno står i fellesstova. 
Kaffi, julebakst og ymse program høyrer 
med. Eldre heimebuande blir og inviterte til 
å vere med. Slik skriv Britt randi Heggheim.

Som vi ser ovanfor er tradisjonen med 
julefestar og juletregong stort sett halden i 
hevd rundt om i bygdelaga. Eitt trekk ser ut 
til å vere at songen må støttast ved bruk av 
songhefte eller lysark/powerpoint. Å lære 
tekstar utanåt var vanleg før, men mindre 
brukt i dag. Kyrkjebladet takkar alle som har 
stilt opp og gitt opplysningar om emnet. 
Tusen takk!

Kvar blei det av julesongen og juletregongen?

gang rundt juletreet på julefest i 1969. 
Foto røde kors

  Tekst: anders rinde

For ein som er glad i salmar og 
salmesong, og som i tillegg har det 
som del av sin profesjon, er det 
spennande å bla i den nye salme-
boka. 

Det har eg gjort no i nokre få veker. Og sjølv 
om mykje av innhaldet har vore kjent ei tid, 
så er det noko anna å halde boka i handa 
enn å berre lese om ho.

Kanskje kan Kyrkjebladet kome tilbake 
med ei fyldigare omtale etter kvart, men i 
dette nummeret vil eg sjå nærare på avsnit-
tet med advents- og julesongar og saman-
likne med tilsvarande kapittel i dei bøkene 
vi har pr. i dag (NoS og Salmar 1997).

Her er litt av det eg fann:
S2013 har 81 nummer under kapitla advent 
og Jul (inkludert Stefanusdagen, som er 
2. juledag). NoS har 80 nummer og S97 9 
nummer, til saman 89. Her ser det altså ut 
som det er færre salmar i den nye enn i dei 

gamle. Men tala lyg litt, for i NoS har alle du-
blettar ulikt nummer, i S2013 har dei same 
nummer. Og særleg i julekapittelet er det 
mange salmar på begge målformer.  

Salmar som er borte
12 salmar frå NoS og 2 frå S97 er ikkje blitt 
med over i den nye boka. Så vidt eg kan sjå, 
er dette salmar som er så å seie ubrukte hjå 
oss. Den mest kjende er kanskje ”Hjerte, løft 
din gledes vinge”.      

To salmar er flytta til eit anna kapittel. 
”Lov Kristi velgjerd”, som før stod under Ste-
fanusdagen, er flytta til avsnittet som heiter 
Truskap og etterfølging. For nordfjordingar 
kan det vere verd å merke seg at teksten i 
denne salmen, som er ei omsetting av ein 
latinsk tekst av ein ukjend norsk diktar på 
1100-talet, er bytt ut med Bernt Støylen si 
omsetting frå Nynorsk salmebok. I NoS står 
ei omsetting av Kr. J. Ørjavik frå 1975. Skilna-
den på desse to er at Støylen knyter sterkt 
opp til mennene på Selja. Frå gamalt av 
har denne salmen vore Seljumannamesse-
salmen.   

Ein annan salme som er flytta (til same 

“Vi sjømannsprester i Hamburg har tre 
menigheter: den seilende, den fastbo-
ende og den fastsittende. Og den siste 
er den største” (sitat etter sjømannsprest 
Huseby).

Når sjømannsprestane skulle møte “de 
fastsittende”, var det stilt krav frå styres-
maktene. Eitt av dei var at det skulle vere 
tolk og vakter til stades. Tolken skulle 
vere lojal og rapportere om noko ulovleg 
skjedde. Hiltgunt Zassenhaus vart tilsett 
som tolk, men med stor risiko for sitt eige 
liv gjekk ho inn i dette arbeidet som den 
gode hjelparen for fangane! Ho hadde eit 
tett samarbeid med sjømannsmisjonen 
sine tilsette, og vart omtalt som ”tukthu-
sets engel”. I 1963 vart ho tildelt St. Olavs 
orden som riddar av første klasse for den 
innsatsen ho gjorde.

Klippet er teke frå ei vitjing i Dreiber-
gen jula 1944.

«Et av de siste besøkene i Dreibergen 
fant sted i julen 1944. Vi var forberedt 
på at det kunne bli det siste. Togreisen 
ble stadig vanskeligere. Ved vårt besøk i 
november hadde det tatt oss 30 timer å 
komme tilbake til Hamburg, - en strek-
ning på 170 km. Derfor var det meget om 
å gjøre at det ble et ekstra godt besøk. 
Dertil kom at tyskernes store motoffensiv 
i ardennene var under full utvikling. Og 
vi var redd for at ryktene om den ville 
kaste skygge over gleden og optimismen 
som hadde bredt seg i anstaltene utover 

I almenning hadde eg 
min barndom. Ein god 
barndom, og ein god 
heim. Vi var fire sysken. 
I dag ville vi vel kalla 
far for ein pendlar. Han 
reiste rundt i heile Nord-

fjord og mura siloar og andre ting. Han klipte 
sauer, og han var i Måløy og skinna hå. Mor var 
heime og passa oss borna, og ho stelte fjøsen. 
Far kom heim til helga. Då sette han seg i 
gyngestolen, tok oss på fanget og las frå Norsk 
barneblad og  Kom og se, og så song han. Mor 

Conrad Vogt-Svendsen var 
sjømannsprest i Hamburg under 
heile krigen. Han vart beden av 
Den norske Sjømannsmisjon om 
å skrive om minna frå desse åra.

C. Vogt-Svendsen: 
Med Guds ord i fiendeland

Ei annleis jul

kapittelet), er ”Din, o Jesus, din å være”. Den 
har også fått ny melodi, nemleg Mozarts 
kjende melodi til det som vel er ein frimu-
rarhymne. 

Nye salmar   
Etter mi oppteljing er det 11 nye (eller delvis 
nye) salmar i S2013.  Nokre av desse er al-
lereie godt innsungne, som t.d. ”Nå er den 
hellige time”. Når eg kallar ein salme delvis 
ny, så er det fordi ein gamal tekst har fått ny 
melodi, eller ein gamal melodi har fått ny 
tekst. Her er eksempel på begge delar: Opp, 
gled dykk alle (NoS 8) har fått Odd Nords-
togas melodi som b-melodi. Og glade Jul 
har fått ny tekst (eller omsetting, på både 
bokmål og nynorsk: Stille natt), samtidig 
som den gamle teksten også står.                                                                                                                                           

 For første gong har vi eit samisk innslag i 
vår salmebok (når vi ser bort frå reine samis-
ke salmebøker) Julekapittelet inneheld ein 
tekst på nordsamisk (og nynorsk) og med 
ein nykomponert melodi. av ”gamalt” nytt 
kan nemnast ”Du grønne, glitrende tre” og 
”gjev ikkje glans og gull og prakt” (Topelius/
Brunvoll) til Jean Sibelius sin vakre melodi. 
Og sjølvsagt den som ”alle” kan: ”Nå har vi 
vaska golvet” av Prøysen/Høyland. Denne 
siste er eit eksempel på dialektinntoget i 
salmeboka. Og apropos: Vi har aldri før hatt 
ei så språkleg mangfaldig salmebok: Her er 
tekstar på engelsk, svensk, bokmål, nynorsk, 
nordsamisk, sørsamisk, lulesamisk, kvensk, 
spansk, fleire afrikanske språk og minst tre 
norske dialektar. 

Nokre få salmar i julekapittelet har fått 
ein varsam tekstrevisjon: Den før nemnde 
”Opp, gled dykk alle” er blitt til ”Opp, gledest 
alle”, som er nærare originalen. Det same 
gjeld Brorsons ”Her kjem me, Jesus, dine 
små” som no igjen heiter ”Her kjem me, dine 
arme små”. 

Fleirstemt salmesong?
I NoS og S97 er nokre av salmane utstyrte 
med firstemt sats, altså ikkje berre melo-
dilinje. I S2013 er denne praksisen utvida 
noko. Blant anna har ” Det hev ei rose 
sprunge” fått ein fleirstemt sats (Praetorius) 
som svært mange korsongarar har vore 
borti. Likeeins har både ”Å, kom nå med 
lovsang” og ”Deilig er jorden” fått songbare 
4-stemmige satsar.

Så no ser eg med forventning fram til 1. 
juledag. Her er det fritt fram for fleirstemt 
salmesong.
 

Ny salmebok

Inghild Bakketun arbeider på ferjer i Fjord1, 
bur på Søreide og er mor og bestemor.

(Framhald side 43)

og far song ikkje til oss på sengekanten, men 
vi vart samla rundt kjøkenbordet til kveldsan-
dakt. Ei andakt, ei bøn og ein song. 

Det er så mange salmar som kunne ha vore 
“min salme”. Frå barne- og ungdomstida er 
det nok “Han tek ikkje glansen av livet” som 
sit i minnet. Frå påskehøgtida er det “Deg 
være ære”. No er det snart jul. Då er det nok 
“Mitt hjerte alltid vanker” som står mitt hjarte 
nærast. Men i vaksen alder, og etter mange 
både gleder og sorger, sit eg att med “Jeg er i 
Herrens hender”.

Eg utfordrar Berit Kjoberg.

Jeg er i Herrens hender når dagen gryr i øst. 
Hver morgen han meg sender sitt ord med lys og trøst.
Hva dagen meg vil bringe av glede og av savn,
jeg kan på bønnens vinge få kraft i Jesu navn.

Jeg er i Herrens hender i alt som med meg skjer
I smil og gråt jeg kjenner at Herren er meg nær
Om jeg i dype daler må gå den tunge vei,
fra himlens høye saler, hans øye følger meg.

Jeg er i Herrens hender når dagen dør i vest.
Min synd jeg stilt bekjenner for han, min høye gjest.
Han gir meg himlens nåde og setter englevakt,
for natten han vil råde med hellig guddomsmakt.

Jeg er i Herrens hender når dødens bud meg når.
Mens lyset stilt nedbrenner, fra ham jeg hilsen får.
Han gir meg stav i hånde, han gir meg trøst i sinn,
og glemt er ve og vånde på vei til himlen inn.

Jeg er i 
Herrens hender 

Syng ein ny song for han, spel 
fagert og rop av glede! 
- Salme 33, 3

I november 2012 leverte eg mi master-
oppgåve i historie ved NTNU etter å ha 
jobba fram mot denne dagen i to og 

eit halvt år. Oppgåva tok i hovudsak føre 
seg helgentekstar frå mellomalderen, og 
såg på korleis St. Edward Vedkjennaren av 
England (død 1066, helgenkåra 1161) vart 
framstilt i desse tekstane. Dette opna opp 
ei ny og spennande verd, framand for ein 
vestlending oppvaksen i ein protestantisk 
kultur der kyrkja sin liturgi er heller ukompli-
sert og ikkje lenger set noko større preg på 
kvardagen til folk. I mellomalderen, derimot, 
var liturgi eit svært viktig og dominerande 
element i dåtidas religiøsitet, og den var 
alt anna enn ukomplisert. Den følgjande 
teksten har derfor som føremål å gje ei kort 
innføring i visse aspekt ved mellomaldersk 
liturgi, med fokus på dei mellomalderske 
klostra.  

Messa
I klostra var det to former for liturgisk feiring. 
Den eine forma var messa, som vart feira 
kvar dag på dagtid, og der det vart framført 
musikk til fastsette tekststykke - slik som 
kyrie - på ulike stadium i ritualet. Føremå-
let med dette var å attskape Kristi liv, død 
og oppstode, og i løpet av veka hadde 
munkane og nonnene som føremål å synge 
gjennom alle dei 150 salmane i Bibelen. 
Messefeiringa førte til ein stor produksjon 
av messebøker og salmebøker - missale og 
psalter - og det var store utgifter knytte til 
messeliturgien. 
 
Tidebønene
Den andre forma var tidebønene, der det 
ofte vart framført songar og tekstar til 
helgenar utetter heile dagen ved bestemte 
tider. Ei slik helgenfeiring vart kalla eit 
helgenofficium. Officium betyr ei plikt eller 
ei motyting, og var ei markering av ein 

bestemt helgen sin festdag, eller stun-
dom fleire helgenar av same type. Denne 
liturgiske forma var på mange måtar ulik 
messefeiringa. For det fyrste: medan messa 
vart feira på dagtid, vart den viktigaste 
delen av officiet - tidebøna matutin - feira 
tre timar etter solnedgang. For det andre: 
Medan messetekstane var fastsette, kunne 
officie-tekstane vere meir eller mindre unike 
for den helgenen det var snakk om, og 
ofte vart det nytta store ressursar på å lage 
nye tekstar og også ny musikk til ære for 
helgenen. 

Dette vart ikkje gjort for alle helgenar. 
Ofte vart officie-tekstane henta frå eit litur-
gisk repertoar som var felles for heile den 
katolske kyrkja, og som gjekk under namnet 
commune-materiale. Dette var tekstar 
med lang tradisjon i den kristne liturgien, 
baserte på gamle helgenlegender, bibelvers 
og tidleg kristen litteratur. Tekstane var 
samla etter helgentype, til dømes var nokre 
tekstar nytta i feiringa av martyrar, medan 
andre vart nytta når jomfruhelgenar eller 
vedkjennarar skulle feirast. Ofte kunne ein 
tekst brukast til fleire helgenar.  

Helgenfeiring
Sjølv når det vart laga ein ny liturgi for ein 
helgen, vart ofte tekstar frå commune-ma-
terialet fletta inn i det nye verket. Dette var 
fordi desse fellestekstane knytte helgenen 
saman med alle dei andre helgenane av sin 
type, og på denne måten understreka dei 
helgenen sin plass i eit vyrdsamt selskap. 
I mellomalderen sitt helgensyn var det 
nemleg slik at etterlikning av sine føredøme 
ofte - men ikkje alltid - var viktigare enn in-
dividuelle særtrekk. Ved å nytte tekstar som 
var felles for andre helgenar, vart dermed 
helgenen plassert i ein lang og rik tradisjon.

Feiringa av helgenen byrja gjerne dagen 
før med den tidebøna som hadde namnet 
vesper, som vart halden i løpet av ettermid-
dagen ein gong. Sidan den mellomalder-
ske liturgiske feiringa gjekk etter dagslyset 
heller enn faste klokkeslett som i dag, kunne 
tidspunktet variere. Vesper var i alle tilfelle 

Steffen Birkeland Hope er frå Hyen. Han har arbeidd med eit stort tema som kan sjå eksotisk og fjernt ut for oss vestlandske lutheranerar. Det 
er spennande lesnad han sender oss, og spennande å tenke på at ein ung mann frå våre bygder reiser ut i den vide verda og held foredrag 
om store emne på framande språk. Og no deler han med oss

Musikk for dei heilage 
- ei kort innføring i mellomaldersk liturgi

  av  Steffen Birkeland Hope

Om meg sjølv:
Denne teksten byggjer på mitt mastergradsarbeid 
i historie ved NTNU, som tok føre seg framstil-
lingar av helgenkongen Edward Vedkjennaren 
(d. 1066) i historieskriving, helgenbiografiar og 
liturgiske tekstar frå perioden 1066-1399. Delar av 
graden tok eg som utvekslingsstudent ved Uni-
versitetet i York, England. Eg fullførte denne gra-
den i desember 2012, og hadde etterpå jobb som 
timelærar ved NTNU ut våren 2013. I etterkant 
av mastergraden har eg delteke på konferansar i 
Oxford og Toscana, der eg har presentert utdrag 
frå oppgåva mi. I skrivande stund held eg på med 
ein søknad til doktorgrad. 

Dette er Jesu lekam.
Nattverdsscene frå ei engelsk salmebok laga i 
tidsrommet 1310-1320
Bilete frå MS. royal 2 B VII, med takk til British 
Library

den siste bøna før solnedgang, og når sola 
gjekk ned vart den neste tidebøna, komple-
torium, feira. Deretter kom matutin nokre 
timar inn i natta, og dette var, som nemnt, 
den viktigaste delen av helgenofficiet, der 
tyngda av tekstlesinga og salmesynginga 
føregjekk. Dette ritualet var delt inn i mange 
små delar, men kjernen var tre lesingar - 
kalla lectiones - som vart framførte gjennom 
song, samt to bolkar med salmar. Desse 
salmane var valde ut i tråd med kva type 
helgen som vart feira, og martyrar hadde 
til dømes eit litt anna salmeoppsett enn 
jomfruer, sjølv om dei kunne ha nokre sal-
mar til felles. Dette kunne variere frå praksis 
til praksis, sidan enkelte kloster hadde ein 
eigen usum - sin eigen bruk - der ting vart 
gjort litt annleis enn i andre kloster. Tidebø-
nene som kom etter matutin var kortare og 
inneheldt mindre tekstlesing.  
  
Ikkje for lekfolk
Ein tredje og, i denne teksten, siste skilnad 
mellom messe og officium er publikumet. 
Begge desse feiringane vart gjort til ære for 
dei heilage, og lekfolk fekk sjeldan ta del i 
dei store liturgiske mysteria. Følgjeleg var 
ikkje lekfolk det publikumet som rituala vart 
arrangerte for. Skilnaden mellom messe og 
officium ligg her i kven dei ulike rituala ven-
de seg mot. Messa var, som nemnt, ei attska-
ping av Kristi liv, død og oppstode, og tente 
på denne måten til å minne dei deltakande 

munkane og nonnene om den kristne trua 
sine grunnleggande element. Messa hadde 
dessutan gud som sitt publikum, og feira 
Hans nåde og gåve til menneska. 

Helgenen som mellommann
Officiet, derimot, var ei samtale mellom hel-
gen og helgendyrkarar, ei bøn om helgenen 
sin assistanse. I mellomaldersk tenking var 
nemleg helgenen menneska sin ambassa-
dør ved guds hoff, og det var derfor til han 
eller henne dei la fram sine ynskje gjen-
nom liturgien. Ved å tiltale helgenen på eit 
bestemt vis, som til dømes å vektleggje dei 
aspekta ved helgenen sitt liv som var mest 
relevante for deira eigen situasjon, kunne 
dyrkarane framføre si bøn om hjelp og vern 
til dei heilage i Himmelrik.  
 
Den mellomalderske liturgien var med an-
dre ord svært annleis enn vår protestantiske 
liturgi. Mykje av dette finst enno den dag 
i dag blant til dømes katolikkane og dei 
ortodokse, men også hjå desse gruppene 
har dei liturgiske rituala vore gjenstand for 
reform og endring opp gjennom tidene. 
Den kanskje viktigaste skilnaden mellom 
den mellomalderske og den moderne litur-
gien er det mystiske elementet, som for oss 
er nærast fråverande, og det er dette som 
er den største utfordringa til å forstå korleis 
menn og kvinner i mellomalderen opplevde 
sine religiøse ritual.

gamlebyen i Certaldo, Toscana, der eg 
heldt eit foredrag i juli 2013.
Biletet er teke på veg til togstasjonen 
omkring halv sju om morgonen.

Nattverdsscene, det 
mystiske høgdepunktet 
for messa. Bilete frå Omne 
Bonum, eit slags leksikon frå 
England, laga i perioden ca. 
1360-ca. 1375.
Henta frå MS. royal 6 E VI, 
med takk til British Library

  av Hilde-gunn Ommedal

 Kristina Ommedal er fødd i 1914, så ut 
på nyåret kan ho feire 100 år. Ingen an-
dre i Hyen har opplevd fleire julehøgti-

der enn ho. Eg møter henne i stova som ho 
heile sitt liv i Ommedalen har delt med dot-
tera Maria. Dagen før eg kjem på besøk, har 
ho vore på Sandane saman med familien og 
feira niårsdag for oldebarnet Malene.

Det har heile tida vore ho og Maria. 
Kristina vart tidleg enke, Maria var berre tre 
år då faren Karl omkom i ei tragisk ulukke. 
Men etter kvart har ho fått ein talrik familie, 
med åtte barneborn, 27 oldeborn, og dette 
året også eit tippoldebarn, som ho har vitja i 
Hardanger. Det blir ofte nokon som skal fei-
rast, og Kristina er med på dei store dagane, 
men ikkje berre dei, i oktober hadde anne 
Kristin og Jon krabbefest på Lia, og Kristina 
var med, men krabben kunne ho ikkje noko 
med, så ho heldt seg til pizzaen.

Oppvekst på Aa
Kristina er fødd og oppvaksen på aa i Hyen, 
og eg vil gjerne høyre kva ho hugsar frå tida 
som småjente. Det fyrste ordet ho nemner 
når eg vil innpå julefeiringa på aa, er «kyr-
kjeklokka». 

-Når kyrkjeklokka ringde, då var det jul. Vi 
gjekk ut om huset og stod der og høyrde på 
at jula vart ringd inn. Det var høgtideleg. 

Kyrkjeklokka hadde nok ein eigen klang i 
heimen til Kristina, sidan besten hennar var 
med og skaffa klokke til Hyekyrkja. 

Det var ikkje nokon stor familie ho voks 
opp i, seier ho. Det var mor, far og ein fire 
år eldre bror. Besten, som og budde i huset, 
hugsar ho lite til når det galdt julefeiringa, 
men han ordna med ved til huset. Ei faster 
budde heime, og ho stod for alt fjøsstellet. 
Mora hadde stell av hus, mat og klede. Og 

så var det spinning og veving. Fasta var og 
veldig flink med rokken, Kristina hugsar 
at ho spann varp til veven. Ho var og flink 
med allslags handarbeid, og var utlærd 
herreskreddar. Faren styrte med arbeidet på 
bygningane som  var nyreiste etter utskif-
tinga på aa. I tillegg hadde han smie og tok 
på seg mykje smiarbeid for andre, han laga 
mellom anna ljå, og var låsesmed.

Adventstid og juleførebuing
-Korleis var førjulstida og førebuinga til jula?

-Det viktigaste var slaktinga. Vi slakta 
sau, for det var dampa fåreribbe som var 
julesteika, og så hadde vi god heimelaga 
julepølse. Det  vart også slakta gris og laga 
sylteflesk. Bakinga gjorde vi unna om haus-
ten, så på stabburet hadde vi skvettebrød. 
Dei var sprø, og vi bløytte dei når dei skulle 
brukast til fiskebrød eller lefse. gombe koka 
vi og, sjølvsagt.

-Baka de småkaker?
-Ja, litt, men ikkje så mange sortar. Det 

var fyrst og fremst storekringle, men mor 
baka også småkringle. Kveiteskivene var vel-
dig gode, men kvardags-brøda likte eg ikkje. 
Det mjølet var ikkje noko godt. Brygging 
av heimeøl var det slutt på då eg voks opp, 
men vi hadde sukkerøl, og det var godt. Så 
hadde vi teke av korn som ikkje var truska, 
det laga vi fuglenek av, så det låg på lada, 
og skulle opp til jul. Vi vaska grundig i huset, 
vaska kle og stelte sengene. alt skulle vere 
reint til høgtida.

-Hadde de adventstid?
-Ja, då var det mykje lesing. Det var my-

kje meir religiøs lesnad før enn no. I dei fire 
vekene var det mykje tekstlesing, både på 
dagtid og i kveldsbøna.

Alt måtte lærast heime
Dette var førebuingar i heimen, men eg 

Førjulsprat med den eldste hyaren, Kristina Ommedal

lurte no litt på korleis det var når ho var be-
gynt på skulen. Kva dei gjorde då fram imot 
jul. Men det gjekk i det vanlege heile året, 
hugsar ho, det var ikkje eingong øving på 
julesongar eller juleevangeliet. alt det lærte 
dei heime. Til og med leseopplæringa gjekk 
føre seg heime, seier ho. Dei måtte kunne 
å lese før dei tok til i skulen. Juleevangeliet 
hadde dei som lekse i bibelsoga, heile den 
måtte dei kunne ordrett. Det var heller ikkje 
julefest dei par fyrste åra ho gjekk i skulen, 
men etter at det kom ein ny lærar, vart det 
skipa julefest for heile familien. Då var der 
juletre, og krinsen kjøpte inn appelsinar som 
dei sette midt på golvet, og borna fekk ta 
kvar sin. Noko underhaldning utover juletre-
gongen kan ho ikkje hugse, men alle gjekk 
rundt treet og song alle julesongane, og dei 
likte det. Dette var einaste julefesten som 
familien var med på. Ungdommen hadde 
sin eigen fest, som dei sjølve stelte til, men 
der gjekk korkje borna eller dei vaksne.

-Var det mykje julegjestebod den tida, 
slik at folk møttest på den måten?

- Nei, på aa var det ikkje vanleg med 
julegjestebod. Det var hopsane og dalin-
gane som hadde det. Og det heldt dei på 
med til langt ut på nyåret, men dei kalla det 
julegjestebod, ler Kristina.

Eg bed henne fortelje frå sjølve julekvel-
den.

Julekveld utan pakkar
- Føremiddag på julafta var det framleis 
vasking og stell av huset. Klokka 12 åt vi 
middag. Det var fisk, brosme, og lutefisk for 
dei som likte det, med potet og mjukebrød 
til. Så var det jobbing igjen fram til klokka 
var tre, men då måtte vi vere ferdige. Då var 
det lagt fine dukar på alle borda. Vi hadde 
juletre med lys, norske flagg og blanke 
kuler. Vi borna fekk vere med på pynting av 

Kristina hugsar nesten hundre år tilbake og deler 
gode minne. Ho saknar ikkje julefeiringa frå 

barndomen, men gler seg over alt ho stadig opplever 
med sine eigne i jula, ikkje minst julesongane.

Kristina og Maria har budd i lag heile livet
Foto utlånt av Solfrid rygg

Då julegåvene var eit julekort, og 
serveringa på julefest var ein appelsin. 

Kristina og sonen Karl Erik sit framme. Bak står 
 døtrene oppstilt i stigande alder frå venstre, 
saman med mor si, Maria.Namna er anne Kristin, 
Olaug, Solfrid, randi, Edel, (Maria), Marta og Karin
Foto utlånt av Solfrid rygg

Det er nesten 100 års aldersskilnad mellom 
Kristina og tippoldebarnet Linnea
Foto utlånt av anne Kristine rønnekleiv

  Tekst Maria Eimhjellen

Vi gleda oss og var spente då vi 
samlast til musikkandakt laurdag 
12. oktober. Mange av oss hadde 
nesten ikkje sett kvarandre sidan 
ungdomstida. 

 Vi møtte opp i god tid og prata litt før 
vi gjekk inn i kyrkja. Der fekk vi nyte 
song og musikk av Margot Nesgård og 

anders rinde. Sokneprest Tore Myklebust 
trekte fram tankar om førebuing, overhøy-
ring og konfirmasjon frå gamal tid, og slik 
det vert praktisert i dag. Vi som bur i Hyen 
var spente på ”nyepresten”. Jau, han fekk oss 
til å minnast, le og tenkje.

Etter konserten reiste vi til Fiskarhytta på 
aa. Der var det fyr på peisen, fint oppdekka 
bord og alt tilrettelagt for ein minnerik 
kveld. Det var nesten som når vi var born 
og fekk kome saman på misjonsfest eller 
juletrefest. No måtte tida nyttast godt. Det 
galdt å fortelje og høyre mest mogeleg på 
kortast mogeleg tid.
Vi hadde hjortegryte, og det blir gjerne role-
gare når maten kjem på bordet. Slik var det 
ikkje med oss. Ingen klaga når nokon snakka 
med mat i munnen. Deretter kom kaffi, mar-
sipankake med bilete av oss sjølve og mykje 
anna godt. Bordbrikkene var ein fotomon-
tasje av oss konfirmantane frå vi var unge. 
Praten gjekk og klokka gjekk. Ingen tenkte 

juletreet. Julegåver var det ikkje, men vi fekk 
nye klede.

-Var dette besteklede som de skulle 
bruke i jula eller nye bruksklede? Og var dei 
pakka inn og låg til dømes under treet?

- Nei, det var aldri pakkar. Det kunne vere 
litt av kvart slag klede, kanskje eit heime-
spøta plagg eller noko anna ein hadde 
bruk for. alt var heimelaga. Og så hadde 
vi julekorta som var kjøpte på butikken. 
Dei gav vi til slektningane våre. Eg hadde 
mange syskenborn i Ommedalen som eg 
gav til, og så fekk eg av dei. Vi sette stor pris 
på desse fine korta. På bordet var der frukt, 
både eple og appelsin, men det var ikkje 
berre i jula vi hadde det. Vi fekk også neter 
og litt snop. Snopet var drops og sjokolade, 
peparmynte var populært. Vi var så få i fami-
lien at vi gjekk ikkje rundt treet, men vi sat 
og høyrde på at mor song julesongar, det 
var fint og høgtideleg. Ho song både: Jeg 
er så glad hver julekveld, Kimer I klokker, og 
mange fleire. alt var berre bokmål den tida. 
Så las far juleevangeliet. Det var og vanleg 
at vi hadde fleire juleblad. Dei kjøpte vi på 
butikken. Der var lesestoff for både born og 
vaksne, og var kjekke å bla i. 

-Og når klokka var fem stod vi som sagt 
ute og lytta til kyrkjeklokkene. Julesteika 
vart litt sein, for vi venta alltid til Malna-
faster var ferdig med fjøsstellet. Festmålti-

det var dampa saueribbe, gode heimelaga 
julepølser med potet. Vi drakk sukkerøl til 
julemiddagen, og så hadde mor laga svis-
kegraut med god mjølk på. Etterpå drakk 
dei andre kaffi, men det likte ikkje eg, så eg 
drakk mjølk. 

Romjula
-Fyrste juledag fekk vi ikkje gå utfor dør, 
så då var vi heime og las i juleblada. andre 
juledag gjekk alle til kyrkje, men når vi kom 
heim samlast  ungane på garden til leik. Vi 
var fleire jamaldringar og hadde det kjekt i 
lag. Det hende og at borna gjekk julebukk i 
romjula, men det var ingen regel.

-Kom dei til kvart hus og banka på for å 
syne seg fram eller synge?

-Nei, dei berre for rundt husa og skråla. 
Og nyttårsafta gjekk ungdommen julebukk, 
det var berre skråling rundt husa på dei og.

Så kom du etter kvart i Ommedalen, og 
hadde ikkje noko stor familie der heller. Vart 
det julegjestebod der? 

-Nei, i Ommedalen hadde dei slutta med 
det då. Maria var berre eitt år då krigen 
braut ut, men vi hadde det vi trong. Det vart 
slakta heime, så vi hadde kjøt til julesteik og 
heimefisk frå vatnet. Eg hugsar at vi til jul 
fekk kjøpe kvar sin appelsin på kvar av dei 
tre butikkane som var i Hyen då. Elles plukka 
vi neter i skogen som vi tørka og hadde til 

jul. Og så plukka vi bær og hadde rikeleg 
med godt syltetøy. Så lenge bestefaren 
greidde det, var det han som las juleevange-
liet. Elles sat dei gamle og høyrde på når vi 
song rundt treet. Sjølv når  Maria og eg vart 
åleine, feira vi jul, berre vi to, men vi song 
alltid rundt juletreet.

-Men på aa var de så få i familien at de 
ikkje kunne gå rundt treet, sa du?

-Ja, men det var ingen som song der, ler 
ho.

Eg lurer på korleis det er no når ho har 
sett fleire generasjonar vekse opp, og dei 
opplever vår travle julefeiring, om ho tenkjer 
at dei går glipp av noko. Noko ho sjølv 
opplevde som ho skulle ynskje at dei fekk 
med seg i si julefeiring. Men nei, ho tykkjer 
at det ho har fått oppleve saman med både 
barneborn og oldeborn er veldig gjevande. 
Ho syng ikkje sjølv, seier ho, men ho nyt 
stundene når ho kan sitje og sjå dei unge gå 
rundt treet og høyre dei synge dei kjende 
og kjære julesongane. Og den julesongen 
som dei alltid avsluttar juletregongen med 
der i heimen, set Kristina stor pris på:

Tider skal komme, tider skal henrulle,
slekt skal følge slekters gang;
aldri forstummer tonen fra himlen
i sjelens glade pilgrimssang.

Ungdomsbilde av Kristina aa og og Karl 
Ommedal. Foto utlånt av Maria Utheim

Det var ikkje mange bilde som vart tekne før 
tragedien råka dei. Foto utlånt av Hilde gunn 
Ommedal

på anna enn at dette var moro. Dessverre 
måtte vi til slutt tenkje litt på morgondagen 
også. Det tok tid å avslutte. Det var liksom 
meir som skulle seiast, og dei gode ynskja 
for kvarandre var mange. Det var heller ikkje 
lett å sove etter ein slik kveld. Mange tankar, 
minne og gleder skulle fordøyast.

Søndag samla vi oss igjen til gudsteneste 
i Hyen kyrkje. Det var skriftlesing av både 
ein årskonfirmant og ein 50-årskonfirmant. 
Tore Myklebust heldt ei god preike. Vi vart 
kalla fram i koret til presentasjon og ei lita 
samtale. Ein av oss takka for innbydinga 
til jubileet som vart så stort og fint for oss. 
Dessutan gleda  Vereide kyrkjekor oss med 
fin song. Under kyrkjekaffien fekk vi endå 
ei prate- og hyggestund. Sjølv om det 
var ei stor helg for oss, måtte også denne 
samlinga ta slutt, men vi sit igjen med svært 
mange gode minne.
 

Mange minne og varme kjensler 
på konfirmantjubileum i Hyen

I 1963 var vi 16 konfirmantar i Hyen. av desse er dessverre ein død, og to hadde ikkje høve til å kome. Vi prøvde å stille opp på same måte som ved konfirma-
sjonen for 50 år sidan. Karane frå venstre: Knut rønnekleiv, Erik Hope, Torbjørn Holme, Sigmund Ommedal, Narve Eimhjellen, arnulv aa. Damene frå venstre: 
aslaug (Holmestrand) Dybing, Vilgun (Osmundnes) Hetle, Margret aa Djupvik, Oddlaug (rønnekleiv) Ledsaak, Maria (Hope) Eimhjellen, Kjellfrid Hjorteset

 Dersom ein bladar i kunstbøker, kan 
ein kome over mange vakre reli-
giøse måleri med jul som motiv. 

Særleg gamle bilete kan vere svært vakre 
og føreseggjorde. Før folk kunne lese, var 
slike bilete i tillegg til det som vart fortalt, 
viktige formidlarar av den religiøse bodska-
pen. Kanskje kunne vanlege folk få ei aning 
av det guddommelege. Oftast er det Josef, 
Maria og Jesus som vert framstilte i lag med 
gjetarar eller vismenn. Kunstnarane ville at 
bileta skulle vere vakre og brukte ofte gull 
og fine fargar, og ein kan berre tenkje seg 
kva inntrykk det ville gjere på folk i ei så 
biletfattig verd som dei hadde før. 

Hugo van der goes som har laga dette 
biletet, levde i byen gent i Flandern, nove-
rande Belgia. Han var aktiv som kunstnar i 
tida mellom 1464 og 1482. Segna fortel at 
han kjende seg mislukka og vart sinnssjuk 
før han døydde. Han tykte han levde i skug-
gen av van Eyck-brørne som har laga den 
flotte gent-altertavla. Ettertida har gjeve van 
der goes full oppreising. Han vert rekna som 
ein av dei største målarane i si samtid.

Meisterverket hans er dette måleriet. Det 
er ei altertavle som vart tinga av den italien-
ske kjøpmannen Tommaso Portinari og var 
ferdig ca. 1476. Ho vart sendt til Italia, og der 
vekte ho oppsikt.  Ein kan framleis sjå ho i 
Uffizigalleriet i Firenze. 

altertavla er stor. Ho er samansett av tre 
bilete med ei breidde på til saman 6 meter. 
Dette er hovudbiletet i midten. Det framstil-
ler Josef, Maria og Jesusbarnet saman med 
gjetarane framfor ein stall i eit landskap 
med romersk inspirerte byggverk. Tida då 
van der goes levde og arbeidde, kallar vi 
renessansen. renessanse tyder gjenføding, 
og det var dei gamle klassiske ideala i kunst 
og arkitektur frå roma og Hellas som skulle 
gjenskapast. I dette biletet er vi litt tidleg 
i renessansen, og gotikken har ikkje heilt 
sleppt taket, for gotiske englar i fargerike 
klede er framleis med her. Eit anna eldre 
drag er verdiperspektivet som vert brukt, 
dvs. personar som betyr mykje, vert fram-
stilte store i høve til dei som betyr mindre. 
Personane elles er meir realistisk framstilte 
enn det ein var vane med tidlegare, og det 
er typisk renessanse. Særleg er gjetarane 
ganske vanlege og ekte å sjå til. ansikta til 
personane er individuelle. Dei som er mest 

i slekt med kvarandre, er englane. Kanskje 
vi som får bilete og inntrykk frå alle kantar 
av verda, ville ha forventa oss eit meir pa-
lestinsk utgangspunkt, men folk på den tid 
kom seg ikkje så langt av garde. Dei måtte 
bruke dei inntrykka dei hadde, og det beste 
dei kjende til, var der dei heldt heime. I til-
legg hadde dei fantasien.

I biletet er alle si merksemd retta mot 
barnet som ligg åleine på bakken. Spen-
ninga mellom personane og barnet er 
heile tida til stades. Bodskapen, gud vert 
menneske, er her sentral. Fargebruken er 
meir avdempa enn vanleg. Det er heller 
ikkje så mykje gull og glitter. Kanskje dette 
ville ha vore med på å ta merksemda bort 
frå barnet?

går ein nærare inn på biletet, er det 
mengder av små detaljar, symbol, som en-
ten viser bakover til Det gamle Testamentet 
eller framover mot det livet som skal møte 
det vesle barnet. Fiolane, til dømes, som er 
strødde utover i framgrunnen på biletet, 
blomstrar i fastetida og kan setjast i saman-
heng med Kristi lidingssoge. Legg også 
merke til framstillinga av hender. Det var 
ein av van der goes sine spesialitetar.

Så kan ein spørje kvifor eg har valt nett 
dette biletet. Det er eit vakker og interes-
sant bilete, men det som skapte ekstra 
merksemd slik at eg stansa opp ved biletet, 
var det nakne barnet som låg så åleine på 
bakken. Det var så kaldt. Det rører ved an-
dre kjensler i oss enn dei vi får når Jesusbar-
net ligg varmt og trygt i fanget til Maria, og 
kanskje med det vert merksemda på barnet 
endå større og bodskapen endå sterkare. 
Peikar dette framover mot liding og død? 
Har det aktualitet i vår tid? Det ligg mykje 
tankestoff i dette biletet.

Elles likar eg godt gjetarane. Eg er fødd 
og oppvaksen på gard med kyr, kalvar, hest 
og sauer m.m. gjetarane kjenner eg meg i 
slekt med, og eg kunne godt ha tenkt meg 
å ha vore ein av dei. Dette måleriet er vak-
kert og godt å sjå på, men går ein inn og 
ser nøgnare på det, kan det også gje mykje 
meir å tenkje på. god jul!

Kjelder:
Margaret aston: renessansen,  Piper/Dan-
bolt: aschehougs Kunsthistorie band 2, 
Den store tradisjonen, internett.

”Gjetarane tilber barnet” 
  Kommentar av Ståle Fitje

   av Jofrid aurlien

Fredag 1. november reiste 45 
Gloppe-konfirmantar til Vågsøy. 
Dei skulle på Nattcup, ei av dei 
store hendingane i konfirmant-
året.

I Nordfjordhallen var det mykje konfir-
mantane kunne vere med på. Trampo-
line, PlayStation, Wii, T-skjortemåling, 

kiosk, teiknekrok, plakatverkstad og 
innsamlingsaksjon var populære aktivitetar 
frå start til slutt. 

Utover natta hadde ungdom frå KFUK/
KFUM førebudd fleire storslegne felles-
samlingar. Det var ei midnattsmesse med 
drama og bibelforteljing, leia av ungdoms-
presten på Eid. Seinare vart der konsert med 
TenSing-kor og cupen sitt eige husband, og 
i firetida om morgonen fekk vi vere med på 
”Timeout” med leikar og show.

Finale!
Men var ikkje dette ein cup? Jau. Fotballen 
dominerte natta. Kampane gjekk fortlø-
pande, med stor spenning. gloppen stilte 
med tre jentelag, to gutelag og ein fin gjeng 
ivrige supporterar. Både spelarar og sup-

Eitt orgel, to mann og tre horn: 

Fin konsert for dei få

  Tekst og foto Oddvar almenning

Eit flott og krevjande program hadde 
dei laga seg, organist anders rinde og 
trompetist  Håvard Nordvik. Det veksla 
mellom instrument og stilarter, og det 
varierte i klang og tempo og sinnsstem-
ning. Håvard Nordvik gav oss alt frå dei 
mjuke, vare og runde tonane på flygel-
hornet, til lettføtte løp i høgt register 
på piccolotrompeten til stilig og stram 
klang på b-trompeten. Å lage stor tone 
med open klang på piccolotrompet krev 
både høgt lufttrykk, musklar i munnvi-
kane og musikalsk innsikt. Og det har 
Håvard, tydelegvis.

Mellom blåsarinnslaga heldt anders 
rinde ein interessant konsert med stor 
variasjon i stil og klang. Det var ein 
demonstrasjon av kva som kan lyde frå 
dette instrumentet, både når han spelte 
høgklassisk og når det let mest som eit 
kino-orgel.

Hadde alle som spelar trompet i glop-
pen vore til stades, hadde vi vore fleire i 
publikum. 

  Tekst og foto: Oddvar almenning

Magnus Andre Moritsgaard 
overraska då han stod fram med 
soloinnslag av beste merke på 
konserten som kulturskulen 
arrangerte i Sandane kyrkje  1. 
november. Blant dyktige lærarar 
og flinke elevar som gav oss 
opplevingar av beste sort, var han 
av dei beste, og på førehand heilt 
ukjend for mange i publikum.

 Det er slik det skal vere: Profesjonelle 
musikarar kan saman med flinke 
amatørar hjelpe små lokalmiljø fram 

til musikalske nivå på konsertar som kunne 
vore framførte kvar som helst. gloppen 
kulturskule skal ha takk og honnør for at dei 
set opp slike program, og brukar kyrkjeroma 
våre til framifrå musikkformidling. Program-

met var fint samansett med Bach, Hinde-
mith, Saint-Saëns, Corelli, Vivaldi, Piazzolla 
og rutter. Vakker og velklingande musikk. 
god å høyre på, og til dels nokså krevjande 
å utføre på det nivået vi fekk oppleve her. 
Tvillingane Ingrid og Maria W. Ose hadde 
kvar sitt solostykke, og som alltid leverte dei 
god kvalitet. Syskena gunnhild og Even Nes-
gård kom og godt frå oppgåvene sine. Når 
ein kan høyre desse unge framføre musikk 
over år, blir det interessant å følgje med i ei 
musikalsk utvikling og mogning. For denne 
meldaren var det aller gildast å høyre unge 
Moritsgaard. Vokal musikk er noko for seg 
sjølv, og det er svært kjekt med gloppen 
voices. Syngedamer er bra. Men unge menn 
som framfører klassiske verk er sjeldan vare. 
Men her fekk vi rutters ”Look at the World” 
sikkert, trygt, reint og vakkert framført med 
pianoakkompagnement, før han var solist 
med gloppen voices som framførte rutters 
”The Lord bless you”. 

Piccolotrompeten er liten, men tonane 
var både høge og store i klangen.

Kulturskulekonsert i Hyen og på Sandane

Klassisk kvalitetsprogram 
med overrasking

Magnus andre Moritsgaard er frå Sandane og går på Firda VgS, studiespesialiserande linje. Han tek 
songtimar på kulturskulen og fortel at det er noko han har tenkt på lenge. Han likar også godt å synge 
modene ting. Om det blir vidare utdanning innanfor sang og musikk, veit han ikkje enno. –Men det 
høyrest kjekt ut!

porterar fekk køyrt seg heilt til siste slutt: Vi 
hadde både jentelag og gutelag i finale!

Og finalane vart ulideleg spennande. 
Jentelaget ”Pink Panters” enda opp med 
ein gjæv sølvmedalje. ”Breimsgutane” stakk 
av med sigeren etter ein svært spennande 
kamp – og fekk med seg både gullmedaljar 
og den store vandrepokalen.

Ein trøytt, sveitt og nøgd gjeng sette seg 
på bussen klokka sju neste morgon og sov 
heile vegen heim til gloppen.

Nattcup for konfirmantane
Breimsgutane(f.v.): andreas Hetle, Ole Kleveland 
Førde, Per Simen reed, ruben Nesdal, Leander 
Myklebust Seime, Kristian Møll, Simen grov 
Hoem, arild Bjørkelo, Eirik rauset 

Pink Panters(f.v.): Sandra Kleppenes Sårheim, Elin 
Varpe, Maria Bolseth, Malin Isane Førde, Malene 
Solheim. Ikkje med på biletet: anna Buene. 

Sølvi Heggen Lundin er begeistra for 
gudstenesta ho var med på. Foto: ukjend.

   Ei helsing frå Sølvi Heggem Lundin, tidlegare 
organist i Leikanger, og Karen-Sofie Heggem, 
tidlegare diakon i gloppen.

Eit høgdepunkt på  Vestlands-
reisa vår  i sommar var høgmessa i 
Vereide på Aposteldagen 30. juni. 
Vi var på gjennomreise, overnatta 
på Gloppen hotell, møtte kjentfolk 
laurdagskvelden og vart inviterte 
med til gudsteneste før ferda gjekk  
vidare til Sognefjorden. 

 Denne sommaren la vi opp til fleire 
kortreiste turar, 3-4 dagar på kjende 
trakter. Vi inviterte med, på denne 

turen, ei venninne som hadde slektningar i 
Stryn, men ho var elles lite kjend i Nordfjord 
og Sogn. Det vart ein god kombinasjon. Vi 
var både kjentfolk og «turistar» og omvisarar 
på stader der vi budde og gjorde teneste i 
fleire år på 80- og 90-talet. Den beste staden 
å feriere er i fedrelandet! (NB: dersom veret 
er bra.) Vi møtte Sandane i kveldssol denne 
gongen. 

Og sundagen opprann i morgonsol. 
Vi hadde god tid etter hotellfrukosten og 
kom til førebuing i kyrkja. Her var organist 
og soknerådsmedlemmer alt i gang med 
innøving av salmar og liturgi, og med roleg 
førebuing av praktiske gjeremål. Det gav oss 
ei god kjensle. ( Som organist gjennom tiår 
i eit tjuetals kyrkjer, veit eg at det er ofte «så 
som så» med samarbeidet og førebuinga.) 
arket vi fekk tildelt var også svært oversikt-
leg og informativt. Takk til dykk som legg alt 
så godt til rette for framande og for kyrkjely-
den.  Når det gjeld dei nye liturgiane, finn eg 
«Førebuinga» med informasjon, kort stille og 
klokkeslag det beste. Syndsvedkjenninga må 
også komme på rett plass som her. 

Dei gode salmane
Salmen er sentral i vår kyrkjelege tradisjon. 
Det er viktig at salmevalet er gjennomtenkt 
av både prest og organist. Her vart vi førte 
inn i tema for dagen med inngangssalmen 
“Herre, din apostelskare” (NoS 551)  apos-
teldagen er ein “raud sundag”;  vi vart også 
minna om dei som trossa “spott og blokk 
og bål” i inngangssalmen. Forfølging og 
martyrdom er også aktuelt med tanke på 
tida vi lever i. Samstundes er det trøystefullt 
å synge salmar. Vi kjende oss eitt med dei 
mange i den verdsvide kyrkja. “I hver nasjon 
og stamme, er kirken en på jord ---.” (NoS 

  Tekst: arne Eikenes
  Foto: Olaug Eikenes

«Julestemning» er eit ord som ofte 
dukkar opp no før jul. Ordet har 
ulikt innhald varierande etter kven 
som tek det i munnen sin. Nokre 
kjem i såkalla julestemning når 
butikkane tek til å spele julesongar 
i slutten av november eller først 
i desember. Andre seier dei må 
kjenne lukta av pinnekjøt eller sau-
eribbe før den nemnde stemninga 
set seg i kroppen.  

 Eg konstaterer at vi er ulike. Eg er såpass 
sær at eg ikkje oppnår den nemnde 
stemninga. Kanskje har det samanhang 

med at eg ikkje likar måten vi feirar jul på. 
Saktens er det kjekt med familiesamling og 
pakkar og god mat og alt som elles høyrer 
med, men eg klarer ikkje å fri meg frå tanken 
om at julefeiringa vår er grunnleggande feil. 
Staffasjen vert viktigare enn innhaldet.

Nøysemd og hardt arbeid
Det eg her fortel, hende i Dalen i Devika 
for ca. 30 år sidan. I Dalen budde eit eldre 
søskenpar. Dei var søskenbarn til bestefar 
min, så etter deira reknemåte var vi «næ-
raste slekta». Livet deira hadde vore prega 
av hardt arbeid og stor nøysemd. «Som barn 
svalt vi aldri,» sa dei, men dei hadde nok 

opplevd å måtte snu på skillingane i barne- 
og ungdomstida. Etter kvart som åra gjekk 
og dei heldt fram med å arbeide hardt og 
leve enkelt, endra dette seg. Dei to døydde 
med bra med kroner i banken. Men, som 
sagt, dei heldt fram med å leve enkelt også 
etter at dei tok til å få godt med midlar. I 
staden for å endre livsstil og bruke pengar 
på oppvarming i huset, kledde dei på seg 
lag på lag eller «brøydde seg ned» i sengene 
sine og heldt varmen på den måten.

Julaftan i Dalen
Nokre år, på julaftan, i tre–fire-tida på et-
termiddagen, tok mor mi, kona mi og eg og 
ungane våre oss gjerne ein tur inn i Dalen. 
Vi ønskte å besøkje dei gamle og ha det 
hyggeleg saman med dei ei lita økt. Og kjekt 
var det å sjå kor dei to sette pris på besøk og 
kunne dele ein kopp kaffi og litt kaker med 
oss. Men vi som ikkje var vinterkledde, sleit 
med å halde varmen. Det var alltid så kaldt 
på kjøkenet, det einaste rommet i huset som 
var litt oppvarma. Sjølv om damene stilte 
med to lag strømpebukser og pledd å sitje 
på, så vart det fort kaldt. Og så var det så 
vanskeleg å kommunisere med han Ola, for 
han høyrde dårleg. Ja, han hadde høyreap-
parat, men det «hylte» ofte, og det var ikkje 
lett for han å bruke det. av og til klarte han 
å følgje litt med i samtalane, ofte vart han 
sitjande utan å «vere med».

Juleevangeliet
Eg hugsar ikkje om vi brukte å lese jule-

«Dei hadde di ikkje so enkelt dei helde»
evangeliet alle åra vi var saman med dei 
to på denne måten – det gjorde vi kanskje 
ikkje, men eg veit heilt sikkert at vi i alle fall 
gjorde det eitt år. Ola brukte å ha mottaka-
ren til høyreapparatet hengande på ulltrøya 
si. Eg løyste mottakaren frå trøya, la han i 
handa mi og las så tydeleg eg makta: «I dei 
dagane let keisar augustus lyse ut ...». Det 
var ikkje tvil, han Ola høyrde. Han kunne 
nok Lukas si forteljing frå før, det er så, men 
han høyrde og han følgde med. «Og medan 
dei var der, kom tida då ho skulle føda, og 
ho fekk son sin, den førstefødde. Ho sveipte 
han og la han i ei krubbe, for det var ikkje 
husrom for dei.»  Ola kommenterte: «Dei 
hadde di neimen ikkje enkelt dei helde!»  
Slik heldt det fram, - eg las, Ola braut inn 
med små kommentarar innimellom.

Dei som kjenner meg, veit at det skal 
ikkje mykje til før tårene sprett i augo mine. 
Dette vart ei sterk oppleving. På eit kaldt 
kjøken i Devik i gloppen opplevde vi nærast 
å sitje saman med hutrande gjetarar på 
Betlehemsmarkene og brått få høyre engle-
songen: «Ære vere gud i det høgste, og fred 
på jorda, blant menneske gud har glede i.» 
Også den gamle gjetaren, han Ole-Dalen, 
hadde fått vere med på noko stort saman 
med oss andre smågjetarane. Julestemning? 
Det var i alle fall ei sterk oppleving, og eg 
for min del vil bruke ordet julestemning om 
den gode stunda vi hadde saman, - familien 
min og dei to gamle i Dalen.

–”eg las juleevangeliet så tydeleg eg makta”

537) Vår kyrkjeframande venninne kjende 
seg også inkludert og gav uttrykk for at ho 
treivst i Vereide kyrkje.

To gode salmar som er blitt innsungne 
dei siste tiåra er NoS 415 “Du Far og Herre, du 
som rår” og  NoS 479” Deg å få skode er sæla 
å nå”. Begge desse var med i gudstenesta 
i Brunvolls gode, nynorske gjendikting. 
Under utdelinga av nattverden vart det 
også sunge; det er viktig at lovsongen får 
lyde under måltidet. Ofte blir nattverden for 
innåtvend og individuell i landsens, luther-
ske kyrkjelydar. Slik var det ikkje denne 
gongen. “Vidunderligst av alt på jord, er Jesu 
Kristi rike!”

Tekstlesingane var også godt førebudde 
og vart tydeleg framførte av lesar/klokkaren. 
(Mange veit eg ser ikkje på episteltekstene 
før dei siste ti minutta!---) Men no var vi bud-
de på preiketeksta om apostlane i Markus 
3, 13-19. Presten gjengedal heldt ei svært 
interessant og tankevekkande preike om 
då dei 12 vart kalla: “ Følg meg!” Vi bygger 
framleis kyrkje på apostlane og profetane 
sin grunnvoll. Og framleis lyder kallet: “Bli 
med, bli med til livet!”

Ny liturgi ?
Det har vore mange meir eller mindre 
heldige utprøvingar av ny liturgi i kyrkjene 
dei siste par åra. I Vereide hadde ein gjort 
eit brukbart forsøk. Men Kyrie, gloria, 
Sanctus og agnus, dei var betre i den gamle 
liturgien! alt nytt er ikkje fornying. Her trur 
eg Kyrkjerådet er på villspor. Det er ikkje 
for seint å snu. Her kunne ein vone på eit 
“grasrotopprør”. Vi kan eksperimentere med 
mykje, vri hovudet og vere kreative. (Og 
det har vi vore.) Men dei gamle liturgiane er 
ikkje avleggs. Dei er slitesterke og framleis 
fornyande.

Så avrunda vi vårt kyrkjebesøk på kyrkje-
bakken der vi møtte nye og gamle kyrkje-
folk.  Takk til alle. Ei spesiell takk til anders 
rinde som gjer ei utmerka teneste som 
kantor og organist.

Og ta gjerne turen neste sommar til oss, 
til Veblungsnes, i sentrum av indre romsdal. 
Her kan vi vise dykk rundt frå Trollveggen til 
atlanterhavsvegen. Og vi har framleis nøk-
kelen til grytten hovedkirke der vi  gjerne 
fortel vegfarande om vår lokale kyrkjehisto-
rie. Ta gjerne kontakt.

Høgmesse i Vereidskyrkja midtsommars 
med vikarprest

Sommarens høgdepunkt

asbjørn gjengedal var vikar på aposteldagen. 
Foto: Oddvar almenning.

Karen Sofie Heggem var diakon i gloppen, 
og tok med seg gjester til gamle trakter. 

Foto: Oddvar almenning.

Huset i Dalen i Devika står slik det gjorde for 30 år 
sidan, men god utsikt austover gloppefjorden

Sølvi inviterer til eit besøk i grytten kyrje i 
 Veblungsnes, romsdal. Foto: Halvor, Åndalsnes

DÅPSBORN MED FADRAR

VEREIDE

27.01 -13
LINA SOFIE SVARSTAD
Anny Sefland
Linda S. Berge
Geir Ove Sefland Bjørlo
Stine S. Myrvoll
Monica Svarstad
Trond Kongshavn

24.02 – 13

SYNNE LANGLO GLOPPESTAD
Jarle Gloppestad
Harald Slettvoll
Kjersti Nyhagen Hole
Asbjørn Langlo
Karoline Madeleine Helgheim
Hege Støylen Alme

BREIM

09.12 – 12
HANNAH LOUISE VAN DUINEN
Brita Austrheim
Ståle Austrheim
Elin Austrheim Molvik
Bjarte Molvik

03.02 – 13
EMBLA  ELINE  LILLEMO  EGGE
Jannike Dvergsdal Haugen
Malin Åmot
Jan Magne Kvellestad

Gunn Margareth Bauge

JORDFESTE 

03.03 – 13
BALDER  STEINSON  FØRDE
Ronny Vårdal
Øystein Kristian Førde Sætervik

GIMMESTAD

03.03 - 13
EVEN GULE
Bjarte Lofnes Hauge
Børge Knutsen Nordal
Kristianne Gimmestad Gule
Lars Jonas Pedersen
Lise Rønnevig
Marianne Kvame

HYEN

10.02 -13

GABRIEL  AA  BERGE
Benedikte Aa
Nils Jøssang
Kristine Knutsen-Berge

VEREIDE  
Margit Rye   f. 30.04.1927 d. 18.01.2013
Turid Anny Eide   f. 25.02.1935 d. 06.02.2013
Brit Svangtun   f. 25.04.1945 d. 13.02.2013
Dagfinn Svangtun  f. 13.10.1946 d. 22.02.2013
Erik Vereide   f. 04.08.1926 d. 28.02.2013
   

  

BREIM  
Malfrid Bø   f. 02.07.1920 d. 24.01.2013
Anders Egge   f.12.12.1915 d. 02.03.2013

      
  

GIMMESTAD  
Harry Johannes Gustavsen f. 04.10.1940 d. 21.01.2013
Synnøve Mykland  f. 02.12.1933 d. 18.02.2013

ADVOKATANE
LOTHE, MARDAL &
GJENGEDAL M.N.A.

Boks 138, 6821 Sandane
Tlf. 57 88 44 00

www.gloppenadvokat.no
post@gloppenadvokat.no

KLE FOR ALLE ALDERSGRUPPER
FRÅ INNERST TIL YTTERST
FOR HAN OG HENNE

TELEFON 97 03 92 28

HYEN

Bolset Glass AS  Elkjøp Gloppen AS Rekneskaps kontoret
Gloppen AS

Vereide Blomster Tannlege Øyvind Seim Coop Vest SA

Leif Lothe elektriker Ryssdal Kraft AS Mardal Rør

Gloppen Kommune Tystad Blomster Henden Sport AS

Nordfjord Havbruk AS Firda Elektro LEDIG

Økonor Gloppen
Telefon: 57 86 86 00 · E-post: gloppen@okonor.no Jordfeste    

VEREIDE  
Liv Nilsen f.28.04.1933 d.15.10.2013
gudlaug Bortn Senneset f.13.11.1924 d.16.10.2013 
 
BREIM  
Inge Nes f.11.05.1942 d.06.10.2013
rasmus Strand f.05.05.1926 d.09.10.2013
  
GIMMESTAD  
Synneve arna arnestad f.13.05.1932 d.23.10.2013
Erling Fitje f.22.02.1918 d.04.11.2013
reidun astrid rygg f.08.02.1958 d.15.11.2013
  
HyEN  
Jostein Hjorteset f.18.08.1918 d.08.10.2013
Elias Bertil Hope f.06.04.1938 d.20.10.2013

Utgjeve av sokneråda i Vereide, Breim, 
gimmestad og Hyen. Kjem ut minst 7 gongar 
i året på Sandane. Betaling etter ønske.

grafisk design: Snøggbakken
Trykk: Druka, Klaipeda

Kasserar: Inger almenning, 
ingeralmenning@yahoo.no
Bankgiro 3705 04 71307

Distribusjonsansvarleg: 
Oddbjørn almenning
Tlf. 94 27 89 52

redaktør Oddvar almenning
Tlf. 57 86 94 24 / 400 04 377
Epost: oddvar@svale.no

redaksjonsnemnd:
Olaf Sigurd gundersen, sokneprest
Tlf. 951 36 059
Epost: osgunder@online.no

anders rinde, administrasjonen
Tlf. 57 86 93 06 / 997 20 238
Epost: anders.rinde@gmail.com

Harald aske, Vereide sokn
Tlf. 57 86 57 30 / 970 24 915
Epost: harald.aske@enivest.net

Jostein Flølo, Breim sokn
Tlf. 57 86 81 72 / 909 46 703 / 941 92 515 
Epost: jostein.flolo@enivest.net

aslaug Heimset Larsen, Hyen sokn
Tlf. 57 86 98 67  /  995 24 502
Epost: tor.arne.larsen@enivest.net

aase ryssdal Sæther, gimmestad sokn
Tlf. 57 86 50 51 / 911 07 329
Epost: a-ryss@online.no

rønnaug ryssdal, korrekturlesar
tlf. 950 72 392, 
E-post ryssd@online.no

(Framhald frå side 29)

www.fjordaudio.vpweb.no

høsten. gleden og troen måtte holdes oppe. 
Mange av de syke og utsultede kroppene 
ble i denne siste tiden bare holdt oppe ved 
ånd og vilje. Nå måtte vår store offensiv 
settes inn.

Frøken Zassenhaus og jeg ble snart enige 
om hvordan det skulle gjøres. Vårt spill med 
myndighetene hadde gått godt så lenge at 
nå ville vi ta risikoen i stor målestokk. Så det 
var med velfylte kofferter, vesker og lommer 
vi svinget inn gjennom tukthusporten. Noen 
mistenksomme blikk streifet nok bagasjen. 
Men et par julesigarer fikk snart oppmerk-
somheten vendt i en annen retning. Vi kom 
inn i besøksrommet. Den eneste pynten var 
store fotografier av göring, Himler, göbbels 
& Co på veggene. De verste av dem pluk-
ket tolken egenhendig ned og satte dem 
i skammekroken. Så gikk koffertene opp, 

og ut kom julelys og staker, juleløpere og 
grankvister. Og sannelig hadde ikke frøken 
Zassenhaus tryllet fram noen blomster også. 
I alminnelighet pleide vi bare å snakke med 
to av guttene av gangen. Og hvis jeg hadde 
tobakk, gikk prestepipa rundt mens vår 
«strenge vakt» viftet røken vekk når den ble 
for tykk.

Nå slo vi stort på. Seks og seks mann om 
gangen inviterte vi inn av den lange rekken 
vokterne stillet opp utenfor. Jeg glemmer 
aldri ansiktene da de så besøksrommet så 
selsomt forvandlet. Med lys og blomster, 
granbar og juletrepynt. Noen kunne så vidt 
beherske seg. Det er litt av en påkjenning 
å feire sin femte jul i fangenskap. Om mens 
hun som vakt skulle være, passet på at ingen 
overrasket oss, feiret vi julen. Først et over-
dådig julebord. Pølse og smør fra fru Ham-

merich i Danmark, hvitblikksardiner og tran 
samlet inn av Sjømannsmisjonen hjemme 
i Norge. Sukkertøy og amerikanske sigaret-
ter fra vårt evakueringskontor i Stockholm. 
Medisin til dem som trengte det fra arne 
Ørvig og røde Kors i Oslo. Og som toppen 
på kransekaken en og annen sigar fra Seips 
sigarkasse i gross Kreutz. Tolken hadde spart 
sine hvetebrødsmerker i lang tid med dette 
for øye, og vartet opp med de siste godbi-
tene fra Zassenhaus-spiskammeret.

Da den verste sulten var stillet, leste vi 
juleevangeliet sammen. Og våget oss også 
på en julesalme hvis farvannet utenfor var 
klart. Det ble ikke lang tid på hvert selskap, 
20-25 minutter. Så måtte guttene tilbake 
til sellene for at andre skulle få slippe til. 
Men du verden for en jul det ble for oss alle 
sammen.»



Når vi i guds skjønne himmel for Hans trone føres frem. 
Når den lyse englevrimmel hilser oss velkommen hjem 
til gud Faders eget rike, hvor ei synd og smerte er, 
i hint land foruten like, kjenner vi hverandre der?

Kor etter kvart vers: Kjenner vi hverandre? 3x   
Kjenner vi hverandre der?

Når vi hører jubeltoner og den store skares sang 
hist i himlens lyse soner kjenner vi da stemmers klang.
Skal i venners favn vi ile og vårt navn det kalles på?
Vil det ansikt oss tilsmile som vi her så gjerne så?

Ja, min sjel seg stille fryder i hin tanke rik på trøst,
når den glade hilsen lyder i hint kor med samlet røst:
Vær velkommen hit, du kjære, kjenner vi den søte klang?
Ser de eldste om oss være som har hilst oss mang en gang.

Trette sjel som går nedbøyet under savnets tunge vekt,
vær frimodig oppløft øyet snart er all din smerte lægt.
Hist i himlens lyse saler der hvor Jesus solen er,
skal du glad med dine tale, hver sin venn gjenkjenne der.

Når vi i Guds skjønne himmel
  Tekst: Ukjend. 
  Melodi: r. Lowry (1826-1899, USa)

 Denne songen knyter det seg spesielle 
opplevingar til for mange i gloppen, særleg 
på Nordstranda. Songen er i grunnen ikkje 

nokon julesong, snarare ein allehelgenssong, 
men som fleire andre songar, vart han brukt som 
julesong. På 1950- og 60-talet (og sikkert seinare 
òg) gjekk denne songen under namnet austr-
heimssongen. grunnen er nok at det var der dei 
kunne han. Der var mange som kunne si stemme 
og kunne synge den fleirstemt rundt juletreet. Dei 
som var litt eldre på den tida, fortalde at gimle var 
fylt med ringar rundt treet, og at det var ei stor 
oppleving å få synge denne songen. Mannskor-
songarane fall inn med sine grove bassrøyster 
på – Kjenner  vi hverandre der. Karane gjekk tett 
i tett og taktfast i ytste ringen, og i findressen var 
dei som eit tusenbein som bevega seg sakte men 
sikkert rundt treet. I ringane lenger inne gjekk da-
mene. Songen var kjend av songarar i songkoret 
Jubilo, og medlemmer i koret  prøvde å få songen 
i bruk på Sandane bedehus og på Vereide.


